
      Монгол Улсын Их Хурлын 2020 оны намрын ээлжит чуулганы
Төсвийн байнгын хорооны 10 дугаар сарын 20-ны өдөр
/Мягмар гараг/-ийн хуралдааны товч тэмдэглэл

Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 15 цаг 34 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Ж.Батсуурь, Л.Мөнхбаатар, Б.Чойжилсүрэн, Ш.Раднаасэд, Д.Сумъяабазар. 

Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Малын тоо толгойн албан татварын тухай, Татварын ерөнхий хуульд нэмэлт, өөрчлөлт оруулах тухай, Хувь хүний орлогын албан татварын тухай хуулийн зарим заалтыг хүчингүй болгох тухай, Малын генетик нөөцийн тухай хуульд өөрчлөлт оруулах тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслүүд /Засгийн газар 2020.09.30-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн хөрөнгө оруулалтын газрын дарга Г.Түвдэндорж, Санхүүгийн бодлогын газрын дарга Ц.Зоригтбат, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир нар оролцов.  


Хуралдаанд Улсын Их Хурлын Тамгын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав. 

Төслийн үзэл баримтлалын талаар илтгэлийг Сангийн сайд Ч.Хүрэлбаатар танилцуулав.

Илтгэлтэй холбогдуулан Улсын Их Хурлын гишүүн Д.Тогтохсүрэн, Х.Баделхан, С.Ганбаатар, Ж.Батжаргал, Ц.Анандбазар, Б.Жавхлан нарын тавьсан асуултад Сангийн сайд Ч.Хүрэлбаатар, Төсвийн зарлагын хэлтсийн дарга М.Санжаадорж, Хууль, эрх зүйн газрын дарга З.Энхболд нар хариулж, тайлбар хийв.

Улсын Их Хурлын гишүүн Д.Тогтохсүрэн, Ц.Анандбазар, С.Амарсайхан нар үг хэлэв.
           Б.Жавхлан: Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Малын тоо толгойн албан татварын тухай, Татварын ерөнхий хуульд нэмэлт, өөрчлөлт оруулах тухай, Хувь хүний орлогын албан татварын тухай хуулийн зарим заалтыг хүчингүй болгох тухай, Малын генетик нөөцийн тухай хуульд өөрчлөлт оруулах тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
  8

Татгалзсан:    
  6

Бүгд:


14
57.1 хувийн саналаар дэмжигдлээ.

Улсын Их Хурлын гишүүн Х.Булгантуяа, Г.Тэмүүлэн нарын дэмжсэн санал техникийн саатлын улмаас эсрэг гарсан тул дэмжсэнээр тооцож, 71.4 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов. 
 Уг асуудлыг 16 цаг 26 минутад хэлэлцэж дуусав.
Хоёр.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслүүд /Засгийн газар 2020.09.30-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга И.Батхүү, Хууль, эрх зүйн газрын дарга З.Энхболд, Төсвийн хөрөнгө оруулалтын газрын дарга Г.Түвдэндорж, Санхүүгийн бодлогын газрын дарга Ц.Зоригтбат, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Сүх-Очир нар оролцов.  


Хуралдаанд Улсын Их Хурлын Тамгын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав.
Төслийн үзэл баримтлалын талаар илтгэлийг Сангийн сайд Ч.Хүрэлбаатар танилцуулав.

Илтгэлтэй холбогдуулан Улсын Их Хурлын гишүүдээс асуулт, санал гараагүй болно.
           Б.Жавхлан: Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
  7

Татгалзсан:    
  7

Бүгд:


14
50.0 хувийн саналаар дэмжигдсэнгүй.

Улсын Их Хурлын гишүүн Ж.Батжаргалын дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Б.Жавхлан: Улсын Их Хурлын гишүүн Ж.Батжаргалын гаргасан горимын саналыг дэмжье гэсэн санал хураалт явуулъя.

Зөвшөөрсөн:
  8

Татгалзсан:

  5

Бүгд:


13

61.5 хувийн саналаар горимын санал дэмжигдлээ.

  Б.Жавхлан: Дээрх саналыг дэмжье гэсэн санал хураалтыг дахин явуулъя.

Зөвшөөрсөн:
  9

Татгалзсан:

  3

Бүгд:


12

75.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Улсын Их Хурлын чуулганы нэгдсэн хуралдаанд танилцуулахаар тогтов. 
 Уг асуудлыг 16 цаг 33 минутад хэлэлцэж дуусав.

Гурав.Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайлан сонсох


Хэлэлцэж буй асуудалтай холбогдуулан Төсвийн тогтвортой байдлын зөвлөлийн дарга Д.Даваасамбуу, мөн зөвлөлийн гишүүн Ё.Мөнхбаатар, хараат бус гишүүн Г.Алтанзаяа, Д.Сувдаа нар оролцов.


Хуралдаанд Улсын Их Хурлын Тамгын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав. 


Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайланг Төсвийн тогтвортой байдлын зөвлөлийн дарга Д.Даваасамбуу танилцуулав.


Тайлантай холбогдуулан Улсын Их Хурлын гишүүн Б.Жавхлангийн тавьсан асуултад Төсвийн тогтвортой байдлын зөвлөлийн дарга Д.Даваасамбуу хариулж, тайлбар хийв.


Улсын Их Хурлын гишүүд Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайланг сонсов.


Хуралдаан 1 цаг 28 минут үргэлжилж, 19 гишүүнээс 14 гишүүн ирж, 73.6 хувийн ирцтэйгээр 17 цаг 02 минутад өндөрлөв.

Тэмдэглэлтэй танилцсан:


ТӨСВИЙН БАЙНГЫН ХОРООНЫ ДАРГА                             Б.ЖАВХЛАН

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ ХӨТЛӨХ

АЛБАНЫ ШИНЖЭЭЧ                                                               П.МЯДАГМАА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 10 ДУГААР САРЫН 20-НЫ ӨДӨР 
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Жавхлан: Байнгын хорооны эрхэм  гишүүдийн энэ өдрийн амар амгаланг айлтгая. Байнгын хорооны гишүүдийн олонх хүрэлцэн ирсэн тул Төсвийн байнгын хорооны 2020 оны 10 дугаар сарын 20-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. 

1.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 төсвийн тухай  хуулийн төслүүдтэй хамт өргөн мэдүүлсэн хуулийн төслүүд, хэлэлцэх эсэх.
2.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төсөл, хэлэлцэх эсэх. 

3.Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайлан.

Хэлэлцэх асуудал дээр саналтай гишүүд байна уу? Хэлэлцэх асуудалдаа оръё. 

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 төсвийн тухай  хуулийн төслүүдтэй хамт өргөн мэдүүлсэн 7 хуулийн төслийн, хэлэлцэх эсэх. 

Хэлэлцүүлгийг эхэлье. 

Ажлын хэсгийн бүрэлдэхүүнийг танилцуулъя. Сангийн сайд Ч.Хүрэлбаатар, Сангийн дэд сайд Мөнгөнчимэг, Сангийн яамны Төрийн нарийн бичгийн дарга Наранцогт, Сангийн яамны Төсвийн бодлого, төлөвлөлтийн газрын дарга Ж.Ганбат, Сангийн яамны Санхүүгийн бодлогын газрын дарга Зоригтбат, Сангийн яамны Төсвийн хөрөнгө оруулалтын газрын дарга Түвдэндорж, Сангийн яамны Эдийн засгийн бодлогын газрын дарга Батхүрэл, Сангийн яамны Хөгжлийн санхүүжилтийн газрын дарга Батхүү, Сангийн яамны Хууль, эрх зүйн газрын дарга Энхболд, Сангийн яамны нэгдсэн төсвийн төлөвлөлтийн хэлтсийн дарга Золбоо, Сангийн яамны Өрийн удирдлагын хэлтсийн дарга Сүх-Очир, Сангийн яамны Зарлагын хэлтсийн дарга Санжаадорж, Сангийн яамны Орлогын хэлтсийн дарга Тэлмүүн.

Хууль санаачлагчийн илтгэлийг Сангийн сайд Ч.Хүрэлбаатар танилцуулна. 

Хүрэлбаатар гишүүний микрофоны өгье. 

Ч.Хүрэлбаатар: Төсвийн байнгын хорооны дарга, Улсын Их Хурлын эрхэм гишүүд ээ, 

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Малын тоо толгойн албан татварын тухай хуулийн төслүүдийг өргөн мэдүүлсэн билээ. 

Хуулийн төслүүдэд дараах нэмэлт, өөрчлөлтийг тусгасан болно. Үүнд 

1.Коронавируст халдварын цар тахлын үед үйл ажиллагаа нь доголдсон боловч ажлын байраа хадгалж байгаа ажил олгогчоос ажилтныхаа цалин хөлснөөс нийт 20 хувиар тооцож төлдөг нийгмийн даатгалын шимтгэлийг 2020 оны 10 дугаар сарын 1-ний өдрийг хүртэл тэглэх, мөн 2020 оны 10 дугаар сарын 1-нээс 2021 оны 1 дүгээр сарын 1-нийг хүртэлх хугацаанд нийтдээ 10 хувьд хүргэж хөнгөлөх арга хэмжээг 2 үе шаттай хэрэгжүүлж байна. 

Коронавируст халдварын цар тахал эдийн засагт үзүүлж буй сөрөг үр дагавар аж ахуйн нэгж бизнес эрхлэгчдийн үйл ажиллагаанд үргэлжлэн нөлөөлөх шинжтэй байгааг харгалзан 2021 онд буцаад 22 хувь болж нэмэгдэх байсан нийгмийн даатгалын шимтгэлийг 2020 оны 1 дүгээр сарын 1-ний өдрөөс мөн оны 7 дугаар сарын 1-ний өдрийг хүртэлх хугацаанд 17 хувиар буюу ажилгүйдлийн даатгал, тэтгэмжийн даатгал, үйлдвэрлэлийн осол, мэргэжлээс шалтгаалсан өвчний даатгалын шимтгэлийг нийт дүнгээр нь 3-5 нэгжээр бууруулахаар тооцсонтой холбогдуулан Нийгмийн даатгалын шимтгэлээс чөлөөлөх ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслийг боловсрууллаа. 
2.Эрүүл мэнд, нийтийн биеийн тамир спорт, соёлын салбарт хэрэгжүүлж байгаа санхүүжилтийн тогтолцооны шинэчлэл болон орон нутгийн төсвийн эрх мэдлийг нэмэгдүүлж байгаатай холбогдуулан төсвийн тухай хуульд нэмэлт, өөрчлөлт оруулах тухай хуулийн төслийг боловсрууллаа. Эрүүл мэндийн салбарын шинэчлэлийг үр дүнтэй хэрэгжүүлэх зорилгоор нэмэлт төсвийн зарцуулалтын эрхийг эрүүл мэндийн даатгалын санд олгох, сумын эрүүл мэндийн төсөв 2021 оноос эхлэн Эрүүл мэндийн даатгалын сангаас санхүүжүүлэх, Монгол Улсын Засгийн газрын тухай хуульд 2020 оны 7 дугаар сард орсон өөрчлөлтөөр нийтийн биеийн тамир спортын хөгжлийн асуудал нь Монгол Улсын Ерөнхий сайдын эрхлэх асуудлын хүрээнд хамаарах болсон. Орон нутаг дахь соёлын үйлчилгээ орон нутгийн төсвөөр хэрэгжүүлэх чиг үүрэгт шилжсэн. Түүнчлэн малын тоо толгойн татвар нь сум, дүүргийн татварын орлогын бүрэлдэхүүнд хамаарах болсон зэргээс шалтгаалан холбогдох зохицуулалтыг хуулийн төсөлд тусгасан болно. 

Манай улсын мал сүргийн тоо сүүлийн 30 жилд 45.1 сая толгойгоор нэмэгдэж, 70.9 сая хүрээд байгаа нь хүн амын хүнсний хэрэглээ малчдын амьжиргаа эдийн засгийн өсөлтөд эерэг нөлөөтэй хэдий ч өсөн нэмэгдэж байгаа малын тоо толгой нь бэлчээрийн хүрэлцээ усны хомсдол зэрэг олон асуудлыг үүсгэж байна. Иймд орон нутгийн төсвийг нэмэгдүүлэх бэлчээр ашиглалт, цөлжилт, худаг усны хангамж зэрэг тулгамдсан асуудлаа орон нутагт бие даан шийдвэрлэх боломж олгож, сум дүүргийн иргэдийн төлөөлөгчийн хуралд малын тоо толгойн албан татварыг хуульд заасан хязгаарт багтаан бие даан тогтоох эрхийг ирэх оноос олгохоор төлөвлөж байгаатай холбогдуулан малын тоо, толгойн албан татварын тухай хуулийн төслийг боловсрууллаа. 

Хуулийн төсөл батлагдсанаар малын тоо толгойн татварын орлогыг тухайн сум, дүүргийн орон нутгийн хөгжлийн санд төвлөрүүлж иргэд олон нийтийн саналыг үндэслэн тулгамдсан асуудлаа шийдвэрлэхэд зарцуулах боломж бүрдэх болно. Энэхүү хуулийн төсөлтэй уялдуулан Татварын ерөнхий хуульд нэмэлт, өөрчлөлт оруулах тухай, Хувь хүний орлогын албан татварын тухай хуулийн зарим заалтыг хүчингүй болгох тухай, Малын генетик нөөцийн тухай хуульд өөрчлөлт оруулах тухай хуулийн төслүүдийг боловсрууллаа. 
4.Концессын үр дүнд төрийн болон орон нутгийн өмчийн хөрөнгөөр төрийн эсвэл орон нутгийн өмчлөлд ирээдүйд тодорхой эд хөрөнгө бий болгох ба энэхүү хөрөнгө нь төрийн болон орон нутгийн өмчийн хөрөнгөөр бараа ажил үйлчилгээ худалдан авах ажиллагаанаас шууд хамаарч байна. Иймд үйл ажиллагааны нэгдмэл байдлыг хангах зорилгоор концесс төр хувийн хэвшлийн түншлэлийн асуудлыг төрийн худалдан авах ажиллагааны асуудал эрхэлсэн төрийн захиргааны байгууллагад шилжүүлэх. 

Үүнтэй холбогдуулан Засгийн газрын Хэрэг эрхлэх газрын даргын эрхлэх асуудлаас концесс, төр хувийн хэвшлийн түншлэлийн асуудлыг хасаж Монгол Улсын Шадар сайдын эрхлэх асуудалд хамааруулахаар Засгийн газрын тухай хуульд нэмэлт, өөрчлөлт оруулах тухай хуулийн төслийг боловсрууллаа. 

Байнгын хорооны дарга, эрхэм гишүүд ээ, 

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төслүүдтэй хамт өргөн мэдүүлсэн дээрх хуулийн төслүүдийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Б.Жавхлан: Хүрэлбаатар сайдад баярлалаа. Хуулийн төслийн үзэл баримтлалын талаар асуулт асуух гишүүд байна уу?
Батжаргал гишүүнээр тасаллаа. Тогтохсүрэн гишүүний микрофоныг өгье. 

Д.Тогтохсүрэн: Баярлалаа. 2021 оны улсын төсөв хэлэлцэж эхэлж байгаа. Үүнтэй холбогдуулан улсын төсвийг дагасан хуулиудыг хэлэлцэж байна. Энэ 2021 оны төсөв дээр орж ирсэн нэг онцлог бол энэ малын тоо толгойн татварын асуудал байгаа юм. 

Бид 2019 оноос эхэлсэн 2018 онд Татварын багц хуулийг батлахдаа малын тоо толгойн татвар гэдэг юмыг бас оруулж өгсөн юм байгаа юм. 
Энэ бол их чухал асуудал. Сүүлийн үед Монголд бол энэ мал аж ахуйн салбарт үнэхээр хүндрэл бий болсон. Бэлчээрийн даац хэт их хэтэрсэн. Манай малчид чинь малынхаа тоо толгойг өсгөх тухай бодоод байдаг болохоос биш бэлчээрийг хэрхэн хамгаалах вэ, тордох вэ, сайжруулах вэ гэдэг чиглэл нь үнэрээр хоцрогдсон байсан юм. Энэ хууль гарснаар бол би орон нутаг бэлчээрийн менежментийн асуудал дээр онцгой анхаарал тавих ийм нөхцөл боломж, санхүүгийн эх үүсвэр бүрдэж байна гэж ойлгож байгаа юм. 

2008 он хүртэл энэ хууль бол байсан хууль юм. 2008 оныг дуустал миний санаж байгаагаар. Бодвол манай Сангийн яамныхан тооцоо хийсэн болов уу гэж бодож байна. Би тооцоолол асууя гэж бодоод байгаа юм. Ерөнхий жишиг одоо энэ татварыг тогтоохдоо бол сум тогтооно. Орж байгаа орлого нь сумандаа орно. Буцаагаад зарлага нь сумандаа тавигдаж байгаа. Хамгийн онцлог нь бол бид нар чинь өмнө нь төсөл батлахдаа орлого ч байсан зарлага ч байсан аль алиных нь төсвийн орлого, зарлага талд нь тавиад өгчихдөг. Энэ удаад бол тавьж өгөөгүй. Зөвхөн суманд үлдээж байгаа. Энэ бол маш сайн зүйл гэж би бодож байгаа. Харин 2 зүйлийг тодруулж байгаа юм. Нэгдүгээрт Сангийн яам болбол тооцоолол хийсэн байх. 

Энэ татвараар улсын хэмжээнд хэдэн төгрөг орох боломж байна вэ сумдад гэж тооцсон тооцоолол байна уу? Ерөнхий нэг багцаагаар. 2008 онд бол хонин толгойд шилжүүлээд авдаг байсан юм. 

Хоёрдугаарт юу байсан юм бэ гэхээр зарлага талд нь би зүгээр энэ хуулийн төслийг бүрэн хараагүй байж магадгүй. Зарлагыг нь их тодорхой оруулж өгмөөр байгаа юм. Ерөөсөө дөрөвхөн зүйлд л оруулж өгмөөр байгаа юм. 

Тэгэхгүй бол өөр юм руу явчихна. Мал эмнэлэг, малын үржил, бэлчээрийн менежмент, малын нөгөө хариуллага, маллагаа, сурталчилгааны чиглэлийн зардал гэсэн дөрөвхөн юманд л өгдөг л болгохгүй бол бас болохгүй. Тийм учраас зарлага талд нь энэ чиглэлийн юм хир тусгагдаж өгсөн бол гэдгийг хоёрдугаарт нь тодруулъя гэж бодож байна. Баярлалаа. 

Б.Жавхлан: За Хүрэлбаатар гишүүн. 

Ч.Хүрэлбаатар: Тогтохсүрэн гишүүний асуултад хариулъя. Ер нь олж болох орлогын хэмжээгээ үзэх юм бол 70.9 сая мал тоологдсон. Тэгэхээр хамгийн дээд хэмжээ нь 2 мянган төгрөг. Тэгэхээр 142 тэрбум төгрөг хамгийн их тоолох боломжтой. Дунджаар нэг малаас 1 мянган төгрөг авна гээд үзэх юм бол 71 тэрбум төгрөг авах боломжтой гэсэн үг. 
Энэ дээр 2 янзын сум байгаа. Би гурван тоо хэлье гэж бодож байна. Хамгийн бага малтай сум бол Улаанбаатарт Багахангай 21 мянган мал. Энэ бол 21 сая. Ер нь сумууд дотроос дундаж малтай сум бол энэ Хэнтий аймгийн Баян-Овоо сум гэж үзэж байгаа. 209 мянган малтай. Ингээд үзэх юм бол 209 сая төгрөг бол сумандаа орж ирнэ гэсэн үг. Хамгийн их малтай сум бол Хэнтийн Өмнөдэлгэр сум. 640 мянган малтай гээд. Энэ сум бол 640 сая төгрөг суманд нь орох боломжтой. Энэ бол 1 мянгаар бодоход. Үгүй энд янз бүрийн толгой руу шилжүүлэхгүй. Зүгээр шууд л малын төрлөөсөө л шууд тогтоогоод авна.

Б.Жавхлан: Баделхан гишүүнд микрофон өгье. 

Х.Баделхан: Баярлалаа. Би бас энэ малын тоо толгойтой холбоотой татварын асуудлаар асуух гэсэн л дээ. Энэ малчид өөрсдөө ч гэсэн дэмжиж байгаа л даа. Авах цаг нь болсон. Яаж авах вэ гэдэг дээр л бид нар анхаарах хэрэгтэй л дээ. 

Нэгдүгээрт энэ заавал татвар гэсэн нэршил байх ёстой юм уу. Татвар биш өөр нэрээр авч болохгүй юм уу? Сумууд өөрсдөө аваад өөрсдөө зарцуулах юм байна. Татвар гэсэн нэр өгөхөөр зэрэг л энэ чинь жаахан эвгүй сонсогдоод байгаа л даа. Бид бол татварын шинэ төрөл бий болгохгүй гэсэн зорилт бол манайд байгаа шүү дээ. Тэгээд татвар гэж нэрлэхгүйгээр өөр төрлөөр авч болохгүй юу гэж. 
Хоёр дахь нь бол энд 2 мянга гэсэн тоог бол яаж тогтоосон юм бэ. Энэ тариалан эрхэлж байгаа зарим сумууд, аймгууд бол арай өндөр тэр тариалангийн талбайгаа зохицуулахаар арай өндөр хэмжээнд тогтоох асуудал гарна шүү дээ. 

Хоёр дахь нь бол малын бүтэцтэй холбоотой байвал сайн байна. Ялангуяа ямаа голдуу байдаг. Үүнтэй холбогдуулаад арай өөрөөр тогтоочихвол зүгээр байсан болов уу гэсэн бодол байгаа л даа. 2 мянга хүртэл шүү дээ тоо нь. Гэхдээ энэ тоог нь хязгаарлах тоо нь бол арай өндөр ч байж болно шүү дээ. Ялангуяа тариалан эрхэлж байгаа аймгууд бол тариалангаа зохицуулахын тулд арай өндөр тавих тийм сонирхолтой байдаг юм байна лээ. 
Хоёр дахь нь бүтцийн асуудал яриад байгаа л даа. Бүтэц дээр анхаарахгүй бол болохгүй. Ямаагаа жаахан цөөрүүлэх тал дээр төр бодлого явуулахгүй бол бас болохгүй л дээ. Энэ тал дээр ер нь ямар бодолтой байгаа юм бол гэж асуумаар байна. 

Баярлалаа. 

Б.Жавхлан: Хэн хариулах билээ. Хүрэлбаатар гишүүн хариулъя. Хүрэлбаатар гишүүн Баделхан гишүүний асуултад хариулаад түрүүний гишүүний асуултад хариулъя. 
Ч.Хүрэлбаатар: Тогтохсүрэн гишүүний асуулт дээр бол энэ зарлагаа та нар төлөвлөсөн үү. Бид нар бол төлөвлөгөөгүй. Яагаад гэвэл сум өөрөө тэрийгээ хувь хэмжээгээ тогтооно. Зарлагаа бас өөрсдөө тогтооно. Тэр сум өөрөө орлого, зарлагаа өөрсдөө батлаад явж байгаа юм. Тэгэхээр бидэнд бол энэ нь хамаагүй ээ. 

Б.Жавхлан:  Тогтохсүрэн гишүүн асуухдаа ингэж асуусан шүү дээ. Харин зарцуулахдаа зардлынх нь зүйл ангийг нь зүйлийг нь чиглүүлээд хязгаарлаад тэгж явж болдоггүй юм уу. Тэгэхгүй бол хэрэгцээгүй юм руугаа зарцуулаад явчих эрсдэл байгаа шүү гэсэн.

Ч.Хүрэлбаатар: Зарлага нь бол орон нутгийн хөгжлийн сандаа орно. Орон нутгийн хөгжлийн сангаараа тэрүүгээрээ зарлагадна гэж төлөвлөсөн байгаа. Орон нутгийн хөгжлийн сангийн нэг онцлог нь юу вэ гэхээр юунд зарцуулах вэ гэдгийг бол иргэдийн саналаар авах замаар хийнэ гэдэг ийм журамтай байдаг. Баделхан гишүүний асуултад хариулъя. Албан татвар гэдэг нэрээр бол явна. Хууль тогтоомжийн дагуу аливаа этгээдийн орлого хөрөнгө, бараа ажил үйлчилгээний тодорхой хугацаанд тогтоосон хувь хэмжээгээр ногдуулж хариу төлбөргүйгээр төсөвт төвлөрүүлж байгаа мөнгөн хөрөнгийг бол албан татвар ярилцаж байгаа учраас нэгдүгээрт албан татвар гэдэг нэрээрээ. 
Хоёрдугаарт Татварын ерөнхий хуулийг 2019 оны 3 сард шинэчилж батлахдаа малын тоо толгойн татвар гэдэг агуулгаар нь нэр төрлөөр нь оруулаад өгсөн юм. Тэгэхээр энэ бол ингээд татвараараа явна гэдгийг. Шинэ төрлийн татвар авахгүй орлого бий болгохгүй гэдэг зүйл бол энэ мөрийн хөтөлбөр дээр байхгүй. Түүний өмнөх парламент дээр байсан гэдгийг бол би хэлмээр байна. 

Угаасаа энэ хуулиараа бол тэр татварын хязгаарыг нь бид нар зааж өгөх ёстой юм Их Хурал хуульдаа. Тэгэхээр тэр хязгаар дотроо багтааж өгөх учраас бид нар хэрвээ 0-2 мянга гээд батлаад өгчихвөл 0-2 мянга дотроо л батлагдах учиртай. Сумд дээр. Жишээлбэл бид нар 0-2 мянга гээд хязгаарыг нь заагаад өгсөн байхад 5 мянга болгож бол болохгүй гэдгийг бол хэлнэ. Тэгэхээр бид нар 5-ыг дээшээ 2 мянгаар гаргая гэж байгаа бол хязгаараа бид нар энэ дээр өөрчилж өгөх ёстой. Ер нь бид нар нэг их өндөр тогтоож явъя гэдэг юу үгүйгээр эхлээд хэвшүүлээд явахын тулд бол бид нар 0-2 гэсэн байгаа. Ямаа ч гэдэг юм уу иймэрхүү зүйлийг сумын иргэд өөрсдөө сумын хурал дээрээ ярьж байгаад ер нь ийм төрлийн малаас бид нар татвар бол ахиу авна гэж үзээд өөрсдөө хувь хэмжээгээ тогтоогоод явчих боломжтой гэж үзэж байгаа. 

Дээрээс одоо бүгдийг нь чиглүүлж өгөх болсон. 

Б.Жавхлан: Баделхан гишүүн ингэж асуусан шүү тодруулчихъя. Тариалангийн бүс нутагт нь ингээд ялгаатай зааж өгч болдоггүй юм уу дээд хэмжээг нь. Тариалангийн бүс нутаг руу 4 мянга байж болно. 4 мянга хүртэл байж болно. Тариалангийн бүс нутаг дээр бид нар чинь Засгийн газрын тогтоолоор ингээд бүсчлээд маш хатуу заагаад өгсөн байгаа шүү дээ. Тэгэхээр тэр бүс нутгууд чинь өөр өөр байгаа шүү дээ. 

Тэгэхээр тэр бодлоготойгоо уялдуулаад бүс бүсэд нь дээд хязгаарыг нь өөр өөрөөр зааж болдоггүй юм уу гэж. Жишээ нь Сэлэнгэ, Дарханы бүс нутагт дээд хязгаар нь 5 мянга байж болно, 4 мянга байж болно. 

Ч.Хүрэлбаатар:  Бид нар бол 0-2 мянга гээд заагаад өгчихлөө шүү дээ. Тэгэхээр бид нар 0-2 мянга гэдгийг 0-5 мянга гэж зааж өгнө. Газар нутаг өөрсдийн онцлогоосоо хамаараад хувь хэмжээгээ тогтоогоод өгөөд явж болно. Эсвэл тариалангийн бүс дээр 0-5 мянга, тариалангийн бус бүс нутагт 0-2 мянга гээд заагаад өгч болно. Энэ бол нээлттэй. 
Б.Жавхлан: Баярлалаа. Хүрэлбаатар сайдад. Ганбаатар гишүүний микрофоныг өгье. Анандбазар гишүүний нэрийг оруулаарай. 

С.Ганбаатар: Баделхан гишүүний санал туйлын зөв санал шүү. Энэ урьд нь яригдаж байхдаа бэлчээр ашигласны төлбөр гэж нэг хэсэг яригдаж явж байсан. Бас хэлэлцүүлэг дээр явж байсан санагдаад байх юм. Тэгэхээр би энэ удаад бид дараагийн хэлэлцүүлэг, анхны хэлэлцүүлэг дээр зарчмын зөрүүтэй санал гаргаж бэлчээр ашигласны төлбөр гэдгээр оруулъя. Энэ бэлчээрийн чинь эзэд бол малчид. Яг 76 гишүүн ч биш, сайд ч биш. Яг малчид өөрсдөө ард иргэд өөрсдийнхөө бэлчээрийн төлбөрийг нэмэх үү, бууруулах уу? даац нь ихдэж байвал төлбөрийг нь нэмэх үү, бууруулах уу гэдэг энэ асуудал бол зохицуулагдана гэж итгэж байгаа. Энэ дээр бэлчээр ашигласны төлбөр байж болох уу, Хүрэлбаатар сайдаа энэ дээр бас та бодож үзээд дараагийн хэлэлцүүлэг дээр би бас зарчмын зөрүүтэй санал оруулна гэдгээ энд ажил хэргийн зарчмаар хэлчихье. 

Хоёрдугаар зүйл гэвэл эрүүл мэндийн даатгалтай холбоотой нэг асуулт байна. Эрүүл мэндийн даатгалын энэ өөрчлөлт орсноор сумдын эрүүл мэндийн төвийг 2021 оноос эхлэн эрүүл мэндийн даатгалын сангаас санхүүжүүлэх тогтолцоонд шилжих болно гэж заасан байгаа. Энэ л одоо улам л даатгал төлөгчдийн нуруун дээр л шилжээд байгаа юм. Энэ Улсын төсвөөс эрүүл мэндийн даатгалын санд эрүүл мэндийн зориулалтаар ингээд тэдэн төгрөг шилжих юм байна. Ийнхүү улсын эрүүл мэндийн төсөвт ингэж орсноороо нөгөө нийгмийн даатгал чинь төрийн санд ороод тэгээд баахан өр авлага гээд нэг будилаан хутгадаг. Эрүүл мэндийн даатгалын сангийн бие даасан байдалд энэ нөлөөлөх болов уу? 
Энийг та нэг хариулаач. 

3 дугаар зүйл энд төсвийн хөрөнгө оруулалттай холбоотой зүйл чинь асууж болохгүй билүү. Төсвөө хэзээ ярих юм бэ. Хөрөнгө оруулалтаа. 

Ирэх 7 хоногт юм уу? Ямар ч байсан энэ хоёр зүйл дээр Хүрэлбаатар сайд бас санаа бодлоо хэлж хариулаач ээ. 

Б.Жавхлан: Хүрэлбаатар сайдын микрофоныг өгье. 

Ч.Хүрэлбаатар: За малын тоо толгойн татварыг бид нар энэ бэлчээрийн хураамж төлбөр гэдэг ч юм уу тийм нэрээр бас хэлж болох уу гэдэг ийм асуудал бас бид нар бол ярилцсан юм. Тэгээд үзэхээр ийм заалтууд байгаад байгаа юм. Газрын төлбөрийн тухай хуульд малчин өрхийг бэлчээр, хадлангийн газрыг газрын төлбөрөөс чөлөөлнө гээд заагаад өгсөн байж байгаа. Газрын төлбөрөөс нь. Тэгээд төлбөр гэж төрийн өмчийн газар. Газрын хэвлий байгалийн баялаг ой, ургамал, рашаан ашигт малтмал, газрын тосны нөөц, агаар ус, хөрс, ашигласны бохирдуулсны ан амьтан агнасны төлөө аливаа этгээдээс авч төсөвт төвлөрүүлж байгаа мөнгөн хөрөнгийг нэрлэнэ гээд хэлсэн учраас бэлчээр ашигласны төлбөр гэж нэрлэхээр арай л онохгүй байгаад байгаа юм татварынхан. 

Тийм учраас бид нар тэр малын тоо толгойн татвар гэдгээр агуулгаар нь бол оруулж ирж өгсөн юм. Бас энийг нэлээд ярилцсан юм. Энэ дээр бол ажлын хэсэг дээр гаргаад нээлттэй ярих нь бол нээлттэй гэж бид нар бол үзэж байгаа. 
Малын тоо толгойн татвар бол өөрөө бол энэ хөрөнгийн татвар гэсэн агуулгаараа явж байгаа шүү. Ямар ч яаж ч үзээд төлбөр байх ийм боломжгүй болоод байгаа вэ гэдгийг бид нар хэлмээр байна. Тэгээд татварын ерөнхий хууль дээрээ бол малын тоо толгойн татвар бол татварын ерөнхий хууль дотроо суугаад өгсөн байгаа гэдгийг хэлье. 

Эрүүл мэндийн даатгалыг бол Санжаа хариулъя. 

Б.Жавхлан: Ажлын хэсгийн 1 дүгээр микрофон. 

М.Санжаадорж: Сангийн яамны хэлтсийн дарга Санжаадорж асуултад хариулъя. Сумдын эмнэлгийн санхүүжилтийг бол одоо бол улсын төсвөөс бид нар цалин хөлсөөр нь ялгаад санхүүжилтийг нь өгч байгаа. Ирэх жилээс бол нэг худалдан авагчтай загварт шилжиж байгаатай холбоотойгоор эрүүл мэндийн даатгалын санд улсын төсвөөс өгдөг байсан зардлаа хасаад эрүүл мэндийн даатгалын санд яг тэр мөнгөөр нь шилжүүлж өгөөд тэндээс бол өгөхөөр ингэж бодлого барьж байгаа. Үүний гол шалтгаан нь бол юу вэ гэхээр эрүүл мэндийн даатгалын сан эмнэлгүүдийг холбосон цахим системийг бол бид нар нэвтрүүлж байгаа. Энэ нэвтрээд орсны дараа бол бид нар сумын эмнэлэг. Дүүргийн эмнэлэг, аймгийн эмнэлэг, 3 дугаар шатлалын эмнэлэг буюу одоо том эмнэлгүүд энэ бүгдээрээ холбогдсон цахим мэдээллийн системтэй болж байгаа юм. 
Тэгэхээр сумын эмнэлэгт эхэлж үзүүлчхээд дараа нь сумын эмнэлэг дээр одоо тэр эмчилгээ үйлчилгээгээ авч чадаагүйгээс болоод дүүргийн эмнэлэг дээр очиж давтан шинжилгээ хийлгээ ч гэдэг юм уу. Энэ бүгдийг хянах боломжтой болж байгаа учраас Эрүүл мэндийн даатгалын ерөнхий газрыг бол санхүүжилт талд нь тооцсон тийм агентлаг байж байгаа. Энэ бол олон улсад бол нэг худалдан авагчтай загвар гэж нэрлэгддэг. Ийм одоо санхүүжилтийн ийм загвар байгаад байгаа. 
Б.Жавхлан: Ганбаатар гишүүн 1 минут тодруулъя. 

С.Ганбаатар: Сүүлийнхээс нь эхлээд би байр сууриа илэрхийлээд асууя. Ажлын хэсэг дээр энийг дахиж бас ярина. Яагаад гэвэл эрүүл мэндийн даатгал бол татварын мөнгө биш. Шимтгэл. Энэ ард түмний яг карманаас гардаг мөнгө. Сумын өрийн эмч, эмнэлгийн ажилтнууд бол татвараас санхүүжиж төрийн албан хаагч гэж явж байгаа. Тэгэхээр энэ санхүүжилтийн тэр хоорондын тэр ойлголцлын механизм бол дээгүүрээ л ярьдаг юм байгаа биз. Тэгвэл одоо сумын тэр албан хаагчид бол үндсэндээ төрийн албан хаагч биш болж хувирах нь байна шүү гэдгийг бодолцож анхаараасай. Тэгээд төсөв татвар, шимтгэл хоёрыг холино гэдэг бол тэгээд л хулгайн даатгал юм руу орчих вий гэдэг санаа зовж байгаагаа илэрхийлье. Тэгээд тэр малын тоо толгойд албан татвар .../минут дуусав/.
Б.Жавхлан: Хүрэлбаатар сайд. 

Ч.Хүрэлбаатар: Ийм юм байгаа юм Ганбаатар гишүүн ээ. Мөнгө олон эх үүсвэрээс гараад байхаар энэ бол жинхэнэ хулгай нүүрлэх. Идэж уудаг юм бол алиа алдаж байгаа шүү дээ. Тийм учраас нэг л газраас гаргадаг болгоё гэж байгаа. Тэгэхээр тэр сумын эмнэлэг рүү өгөх ёстой мөнгийг нь улсын төсвөөс даатгал руугаа өгч байгаа юм. Тэгээд даатгалаасаа нэг сувгаар бүх юмнууд гардаг болох нь хамаагүй зөв. Нөгөө 4, 5 төсөв дээр яг тийм нөхцөл байдлаас л салъя гэж оролдож байгаа зүйл юм байгаа юм. Гайгүй болов уу гэж бодож байна. Гэхдээ нээлттэй ярилцаад явъя. Нөгөөх нь бэлчээрийн төлбөр албан татвар хоёр бол хоёр өөр зүйл байгаа учраас энийг ингэж хоёуланг нь төлбөр гэж хэлнэ. Албан татвар гэж ийм юм хэлнэ гээд заагаад өгсөн учраас энэ хоёрыг нэг болгоод хэлээд явах нь төвөгтэй болов уу гэж байгаа. Бид нар бас яаман дээр ярьж ярьж байгаад л малын тоо толгой.
Б.Жавхлан: Баярлалаа. Батжаргал гишүүний микрофоныг өгье. 

Ж.Батжаргал: Төсвийн төслийг өргөн барьсан хуулийн төслүүдтэй танилцсан. Ерөнхийд нь дэмжиж байгаа. Ганц нэг тодруулах зүйл саналууд байгаад байгаа. Малын тоо толгойн татварын хувь дээр зөв байх гэж бодож байна. 

Гэхдээ зарлага талынх нь юмыг тодорхой болгож өгөхгүй бол болохгүй байх энэ. Орон нутгийн хөгжлийн санд ороод наадах чинь тоосго, шавар болоод явах нь л дээ. Ерөөсөө л ийм юм болно. Тэгэхээр зэрэг одоо авто тээвэр, өөрөө явагч хэрэгслийн орлогын албан татварыг бид төсвийн бүрэлдэхүүн хэсэгт орлогын бүрэлдэхүүн хэсэг болгож оруулаад буцаагаад замын сан руугаа хийгээд замын хөрөнгө оруулалт засвар үйл ажиллагаа руугаа чиглүүлдэг. Яг энэн шигээ хиймээр байгаа юм. Би бол яг хөдөө аж ахуй бэлчээр рүүгээ яг ингээд шилжүүлээд өгдөг ийм байх ёстой гэж ингэж ойлгоод байгаа. Энэ талаас нь бодохгүй бол наадах чинь болохгүй. Баахан шавар тоосго болоод явчихна. Энэ болохгүй нь гэж. 

Дараагийн нэг зүйл малын төрөл дээрээ энэ интервалаа зөв авмаар л юм шиг санагдаад байгаа юм. Одоо үхэр тэмээ, хонин дээрээ бол 0-2000 гэдэг юм уу. Ямаа адуу хоёр дээрээ 1000-2000 гэдэг юм уу ийм интервал хийж өгөхгүй бол бид нар энэ сүргийн бүтэц тэгээд энэ бэлчээр дээр ирж байгаа малын төрлөөс хамааралтай ачааллыг зөв зохицуулах асуудал дээр наад бүгдээрэн дээр нь 0-2000 гэсэн юу чинь ерөөсөө үр дүнгээ өгөхгүй болоод байхгүй юу. Энийг бол би хөдөө аж ахуйн эрдэмтэдтэйгээ гэдэг юм уу, энэ ургамал бэлчээр судлалынхаа нөхдүүдтэй ярьж байж зөв болгож гаргах нь зөв юм байна. Үхэр хонь хоёрыг бол тэртээ тэргүй бид жоохон дэмжих ёстой юм байна. Тийм учраас татварыг нь магадгүй тэгээс 1000 гэж тогтоохоор болгодог ч юм уу. Тэмээ бол тэртээ тэргүй тоо толгой нь бага байгаа учраас энийг дэмжих ёстой. 
Ямаа, адуу хоёроо бол ер нь 1000-2000 гэж ингэж тогтоох нь зөв юм биш биз дээ. Тэгэх юм бол сумдууд чинь зөв голдирол руугаа явчих юм биш үү гэсэн нэг ийм санаа байгаад байгаа юм. Энийг нэг бас түргэн баригч анхаарвал ямар юм болоо гэж. Эрүүл мэндийн даатгалын асуудал дээр нэг асуулт байгаад байгаа юм. Энэ жилийн өргөн баригдаж орж ирсэн хууль дээр төсөв, нийгмийн даатгал хоёр нь орж ирээд эрүүл мэнд гэсэн нөгөө үг нь байхгүй болоод байхгүй юу. Тэгэхээр зэрэг энэ эрүүл мэндийн чинь сангийн хөрөнгийн төвлөрөл түүний зарцуулалттай холбоотой асуудал нь хаагуураа явж батлагдах гээд байна гэдэг асуудал байгаад байгаа юм. Одоо энэ улсын төсвийн төсөл дотор чинь бол улсын төсөв 2021 оны. Тэгээд нийгмийн даатгалын төсөл хоёр л нэр заагдаж орж ирчхээд эрүүл мэндийн даатгал гэдэг үг нь хаягдчихаад байгаа байхгүй юу. Тэгээд энэ хаагуураа явах гээд байна гэдэг асуудал. 

Б.Жавхлан: Ажлын хэсэг. Аль микрофон. Хүрэлбаатар сайд. 
Ч.Хүрэлбаатар: Батжаргал гишүүн ээ, эрүүл мэндийн даатгалын сан байгаа. Энэ өргөн мэдүүлсэн дотроо байгаа гэдгийг хэлмээр байна. 

Хоёрдугаарт үлдсэн нь бол үндсэндээ санал юм байна гэж хэлж байгаа. Тэгэхээр тэрийг бол ажлын хэсэг дээр ярьж байгаад болох байх. Ер нь хэлж байгаа саналуудтай бол нэг байна. Харин тэр доод талын хязгаарыг нь жишээлбэл 1000-2000 гээд хэлэхээр энэ бол зайлшгүй авна гэсэн үг болоод байгаа байхгүй юу. Гэтэл одоо юу байдаг юм зуд турхан болдог. Ган, гачиг болдог. Тэгээд бүр яах аргагүй болгоод тэглэх шаардлагатай болохоор энэ хууль руугаа дахиад л өөрчлөх шаардлага гарч байснаас доод талын хязгаарыг нь тэг гээд заагаад өгчихвөл тэр нэг байгалийн гамшиг Монголд чинь байн байн болоод байдаг. Ийм нөхцөлд шийдэх ийм гарц нь энд ороод ирж байгаа болов уу л гэж бодоод доод талын хязгаарыг нь зайлшгүй 0 гэж зааж өгвөл зөв юм байна гэдэг ийм л одоо байр сууриа бол бид нар нэгтгэсэн юм байгаа юм. 

Б.Жавхлан: Тэр малын бүтэц дотроо мал бүр дээрээ ялгавартай хийх нь бол сум өөрөө тогтоох шаардлагагүй биз дээ. 

Ч.Хүрэлбаатар: Сумдын эрх мэдэлд бас нэг их халдаад яах вэ гэж бодоод байгаа юм. 

Б.Жавхлан: Баярлалаа. Анандбазар гишүүн. 

Ц.Анандбазар: Баярлалаа. Зарчмын зөв сайн санал байна. Сангийн яамнаас өргөн барьсан, Засгийн газраас өргөн барьсан хууль бол. Тэгэхдээ хоёр, гурван зөрчигчтэй зүйл байна. Нэгдүгээрт нь юу вэ гэхээр малчид маань бол малын хөлийн татвар төлье гэж байгаа. Төлөхдөө улсын нэгдсэн төсөвт бүрдүүлээд дарга нар хаашаа зарсан нь мэдэгдэхгүй ийм юм руу битгий хийгээрэй гэдгийг малчин бүр захиж үг дайсан юм. Улсын нэгдсэн төсөвт татвар гэж үг орох юм бол шууд татагдаад орно гэсэн үг. Тийм учраас энэ татвар гэдэг үгээ түрүүний Ганбаатар гишүүний хэлдэг малын бэлчээр ашигласан төлбөр гэдэг хэлбэрээр явах юм бол зүйд нийцнэ гэж зарчмын хувьд бодож байгаа. Тэгэхээр энийг горимын санал гэж тэмдэглэж аваарай гэж хүсэж байна. 
Хоёрдугаар асуудал нь Монгол Улс бол өөрөө нэгдсэн улсын ийм төсөвтэй. Нэгдсэн нэг төсөвтэй. Монгол Улсын төсөв болоод хууль бол Холбооны бүгд найрамдах улсын хууль биш. Тэгэхээр энэ сум татвар төлнө гэдэг нь өөрөө Монгол Улсын Үндсэн хуулийг зөрчинө. Ямар хуульч ингэж оруулж ирж байгааг бид бол гайхаж байна. Ямар ч нөхцөлд сум татвар тавих боломж байхгүй. 

Дээрээс нь суманд өгч байгаа нь шүүмжлэлээс юм уу, татварын мөнгөнөөс айж ичсэндээ одоо агуулга гаргаж байгаа болохоос биш энэ сайн санаачилгыг иж бүрэн хэрэгжүүлэх санаачилга болж чадахгүй. Өөрөөр хэлбэл ажил олгохгүй гэсэн үг. Зарим нэг ажилтай сумын дарга нь татвараа авч чадна. Зарим нэг ажилгүй сумын дарга нь татвараа авч чадахгүй. Ингээд малчдыг маань Монгол Улсад ганц эвдрээгүй байгаа ард түмэн шүү дээ. 

Татвар төлж болдоггүй юм байна. Төлөхгүй байж болдог юм байна гэж ийм хоёр хэсэгт хуваах аюултай байдал үүсэж байгаа юм. Төсвийн байнгын хорооныхон энийг их анхаарах хэрэгтэй байна. Суманд энэ төсвийг өгч болохгүй. Суманд өгөх юм бол суманд хэдийгээр зарцуулалт нь зөв болох боловч энийг зорилгын хэмжээнд хүртэл ашиглаж чадах сум маш цөөхөн олдоно. Боловсон хүчний хувьд техник, технологийн хувьд бусад бүх зүйлээр. Тэгэхээр татвар тавьж байгаа агуулга нь зөв боловч нэгдүгээрт Үндсэн хуулийг зөрчиж байгаа. Суманд төвлөрүүлнэ гэдэг энэ заалтыг өөрчлөхөөс арга байхгүй. 

Хоёрдугаарт малчдын хүсэн хүлээж байгаа тэр татварын зорилт алга болно.  Энийг зээлийн төлбөрт юм уу өөр улсын төсвийн зарцуулалтад зараад явчихна шүү дээ. Бид очоод эргээд тайлагнахад хөдөөгөөс сонгогдсон бүх гишүүдээс ярина. Бидний малын хөлийн татвар, толгойн татвар хаашаа оров гэж. Тэгэхээр энийг зөв болгох үүднээс горимын санал гаргаж байгаа юм. Нэгдүгээрт энийг тоо толгойн татвар гэж нэрлэхийг өөрчлөөд малын бэлчээр ашигласны төлбөр болгож хийх хэрэгтэй байна. 

Хоёрдугаарт энэ төлбөрийг нэгдсэн журмаар тодорхой зориулалттайгаар зөвхөн хоёр зориулалттайгаар. Нэг нь малын гаралтай түүхий эдийг боловсруулж үр ашгийг дээшлүүлэх үйлдвэр байгуулах. 

Хоёрдугаарт доройтож байгаа малын бэлчээрийг сайжруулах ийм төсөлд зарцуулдаг. Ийм эрхийг Ерөнхий сайдын.../минут дуусав/.
Б.Жавхлан: Анандбазар гишүүн ээ, Дэгийн хуулиараа ийм шүү. Өнөөдөр хэлэлцэх эсэхээ шийдэж байгаа учраас та хэрвээ хэлэлцэхгүй гэж байгаа бол эсрэг санал өгч болно. Хэлэлцэх эсэхээ өнөөдөр шийдээд нэгдүгээр хэлэлцүүлгийн үед горимын санал гаргаад хуулийг буцаах хэсэг дээрээ тэндээ санал гаргаад явах юм байна. Тэгэхээр энэ удаа бол хэлэлцэх эсэх дээр буцаах гэсэн асуулт байхгүй. Хэлэлцэх үү, хэлэлцэхгүй юу гэдгээр санал хураана гэсэн үг. 
Та үг дээрээ саналаа хэлээрэй. Саяын асуултууд их тодорхой асуултууд байна шүү. Хүрэлбаатар сайд. 

Ч.Хүрэлбаатар: Анандбазар гишүүн энэ бол Үндсэн хууль бол зөрчигдөхгүй. Сум бол өөрөө дураараа татвар тогтоогоод байгаа юм бол байхгүй болоод байгаа юм. Яаж байна вэ гэхээр Татварын ерөнхий хууль дээрээ малын тоо толгойн татварыг заагаад оруулаад өгсөн. 

Хоёрдугаарт Их Хурлаас хязгаарыг нь заагаад өгч байгаа. 0-2000 гээд. Тэгээд тэр дотроо тогтоох эрх нь сум өөрөө тогтоогоод явж болно. Тэгэхээр энэ дээр бол Үндсэн хуультай зөрчилдөх зүйл бол байхгүй байгаа гэдгийг онцолж хэлмээр байгаа. 

Дээр нь ямар чиглэлээр юунд зарцуулах вэ гэдгээ сумын иргэд өөрсдөө зарцуулж байгаад шийдвэрээ гаргах байхгүй юу санал өгөөд. Тэгэхээр мөнгө хаашаа алга болов гэдэг зүйл бол байхгүй. Түрүүн би Батжаргал гишүүний хэлсэн санал дотроос өөр тэр орон нутгийн хөгжлийн сан дотроос яг энэ малын тоо толгойгоос орж ирж байгаа татварын зарцуулалтыг нь илүү тодорхой болгоод өгье гэдэг санал бол бүрэн боломжтой зүйл байхгүй юу. Яг бэлчээр усжуулахтай холбоотой байдаг ч юм уу. Малынхаа эрүүл мэндтэй холбоотой зардал дээр байдаг ч юм уу. Хадлан тэжээл бэлтгэхтэй холбоотой зардалд зарцуулна гэдэг ч юм уу. 

Хадлан бэлчээрийн газрыг усжуулахтай холбоотой ч байдаг юм уу? Тодорхой заагаад өгч болно. Гэхдээ бид нар Засгийн газар оруулж ирэхдээ аль болохоор бас тэр эрхэд нь халдахгүй байхаар нээлттэй боломжийг нь нээж өгсөн ийм байдлаар оруулж ирсэн. Урд нь энэ орон нутгийн хөгжлийн сангийн мөнгийг яг ийм ийм зүйлд зарцуулна гээд заагаад өгөхөөр амьдрал баян юм чинь янз бүрийн асуудал гарч ирээд байдаг байсан юм. Тэгээд энийг ингэж өөрчилмөөр байна. Арай жаахан уян хатан болгож өгөөч гээд иймэрхүү байдлууд нэлээд гараад байдаг учраас бид нар жоохон эрхийг нь нээгээд өгсөн ийм зүйл байгаа. Тэгээд хасаад оруулж ирж болно. Хэдүүлээ хэлэлцэж байгаад л болно. 

Б.Жавхлан: Баярлалаа. Надад хоёр асуулт байна. 

Энэ түрүүн ярилцсан л даа. Энийг Хүрэлбаатар сайд микрофонд хэлээд протоколд үлдээгээч. 

Малын тоо толгойн албан татварын хууль маань өргөн баригдаж байгаа төсөв дээрээ ер нь тоон үзүүлэлтээрээ хир нөлөөтэй байгаа вэ. Хэдэн төгрөгийн хэмжээ татварын асуудал дээр яригдаж байгаа вэ. Хэдэн төгрөгийн орлого, зарлага яригдах вэ. Нэгдүгээр асуулт. 

Хоёрдугаарт энэ хууль маань нөгөө хууль өргөн мэдүүлэх өргөн барих тухай хууль дэгтэйгээ хир уялдаж байгаа вэ. Одоо энэ чинь бол цоо шинэ хууль шүү дээ. 
Хамт өргөн мэдүүлж байгаа хуулиуд дотор чинь цоо шинэ нэг хууль орж ирж байгаа байхгүй юу. Урд өмнө нь байгаагүй ийм шинэ хууль орж ирж байгаа. Би Ганбат даргаас нэг тодруулж байсан тийм ээ. Тэгэхээр одоо цаашаа саадгүй явах үүднээс Сангийн яамныхан маань энэ хууль талаасаа яаж харсан юм бэ. Тэрийгээ энэ дээр нэг засаад явах яаж харж байгаа юм тэрийгээ нэг протоколд үлдээгээд цаашаа явах хэрэгтэй. Тэгэхгүй бол энэ асуултууд цаашаа гарч ирнэ. 

Хүрэлбаатар сайд. 

Ч.Хүрэлбаатар: Малын тоо толгойгоос авах энэ татвартай холбогдуулаад бид нар орлого, зарлагыг бол бид нар төлөвлөөгүй. Яагаад гэвэл өөрөө энэ орон нутгийн төсөв. Одоо энэ нэгдсэн төсөв чинь дотроо 4 бүрэлдэхүүн хэсэгтэй яваад байгаа шүү дээ. Нэгдүгээрт нь улсын төсөв орон нутгийн төсөв, Нийгмийн даатгалын сан, эрүүл мэндийн даатгалын сан гээд ингээд 4 өөр явж байгаа. Тэгэхээр орон нутгийн төсөв учраас тэр орон нутаг дээр өөрөө орлого, зарлагаа өөрсдөө баталдаг. Тэгэхээр тэр эрхэд нь бол бид нар халдаагүй. Нээлттэй байгаа. Ер нь орж ирэх орлогынх нь хэмжээг бол би түрүүн хэлсэн. Нийтдээ 70.9 сая тоо толгой мал Монголд одоо малын тооллогоор гарсан байгаа учраас дээд хязгаар нь 2000 үржих юм бол 144 тэрбум төгрөг орох боломжтой. Бүгд дээрээ 0 бол 0 гэсэн үг. 1 мянгаар бодох юм бол нэг малаас мянган төгрөгийн татвар авна гэж үзэх юм бол 70.9 тэрбум төгрөгийн орлого олно гэж үзэж байгаа. Ийм боломж бол байна гэдгийг бид нар гаргаж ирж байгаа. 

Хоёрдугаарт нь ингээд шинэ татварыг, шинэ хууль ингээд оруулаад ирсэн нь өөрөө дэгтэй зөрчилдөх үү гэдэг ийм зүйл гарсан. Бид нар бас энийг үзсэн юм анх. Тэгэхэд ерөнхийдөө хуульд нийцэж байна гэж бид нар ярьж ярьж байгаад нийцэж юм байна гэж үзээд өргөн мэдүүлсэн. Тэгээд Их Хурал дээр яаж яригдах юм. Хэдүүлээ үзье. Бид нар үг үсгээр нь нэлээд ярьцгаасан юм. 

Тэгээд хуультай нийцэх юм байна гэж. 

Энхболд дарга хариул даа. 

З.Энхболд: Сангийн яамны Хууль, эрх зүйн газрын дарга Энхболд. Хууль тогтоомжийн тухай хуулийн 14 дүгээр зүйлийн 14.2 дахь заалтад болохоор хууль тогтоомжийн төсөл Монгол Улсын Үндсэн хууль, Олон улсын гэрээ болон бусад хуультай хэрхэн уялдах, хуулийг хэрэгжүүлэхэд шинээр боловсруулах, хуульд нэмэлт, өөрчлөлт оруулах, хүчингүй болсонд тооцох тухай хууль, тогтоомжийн талаарх саналыг тусгана гэж заасны дагуу энэ заалт дээр шинээр боловсруулах гэсэн ийм үг үсэг байгаа учраас бид хэд хуульд нийцэж байна гэж үзээд хуулийн төслөө боловсруулсан байгаа дагалдуулж.

Б.Жавхлан: Одоо тэгээд дараа тохиолдлуудад энэ хамт өргөн мэдүүлсэн дагасан хуулиуд дээр чинь цоо шинэ хуулиуд наад заалтаар чинь ингээд боловсруулагдаад шууд орж ирээд ингээд яваад байх уу? Та нэг тийм хэмжээнд л ярьчихлаа шүү дээ. 

Тэгэхээр таны хариултыг чинь ойлголоо. Гэхдээ энэ асуудал чинь нээлттэй үлдлээ шүү. 

Их Хурлын Тамгын газар, Төсвийн байнгын хорооны хуульчидтай сайн суугаад энэ асуудлаа нэг тийш нь болгоорой. Гишүүд үг хэлэх нь нэрсээ өгнө үү. 
Анандбазар гишүүнээр тасалъя. Тогтохсүрэн гишүүний микрофоныг өгье. 

Д.Тогтохсүрэн: Энэ татвар бол их чухал татвар байгаа юм. Маш хэрэгтэй. Ялангуяа энэ хөдөө орон нутагт тэр дотроо мал аж ахуйн салбарт бол би бол шинэчлэл болж чадах том хуулийн төсөл гэж бодоод байгаа юм. Энэ хууль гарснаараа энэ бэлчээрийн асуудлууд нэлээд их зохицуулагдана гэж бодож байгаа юм. Хамгийн том асуудал. Тийм учраас бол би хуулийн төслийг бүрэн дэмжиж байгаа юм. 

Мэдээж сум орныхоо онцлог сүргийн бүтэц, бэлчээрийн даацаас хамаараад татвараа тогтооно. Тэр бол сумын бодлогын асуудал. Би тийм учраас орлого талд нь юм ярихгүй байна. Зарлага талд нь бол бид нар орон нутгийн хөгжлийн санд оруулж байгаа асуудал байгаа юм. Орон нутгийн хөгжлийн санд оруулах ёстой. Гэхдээ орон нутгаа хөгжүүлэх сан дотроо зөвхөн энэ зүйлд нь гэдэг нэг зүйл нэмж өгвөл яасан юм бэ л гэж бодож байна. Сая манай Батжаргал хүртэл яриад л байна лээ. 

Орон нутгийн хөгжлийн санд чинь маш олон юм зардаг байхгүй юу хуулиараа өөрөө. Тийм учраас би бол дөрөвхөн зүйлд л зарах ёстой. Өөрөө энэ татварын онцлог нь эхний ээлжиндээ бол мал аж ахуйн салбарынхаа хөгжилд зориулсан татвар байх ёстой буцаагаад зарлага нь. Тийм учраас мал эмнэлэгт нь мал үржилд нь бэлчээрийн менежментэд нь тэр нөгөө малчдаа сургах, бэлтгэх, нөгөө мал маллагааны арга барилыг сайжруулахад чиглэсэн юманд нь зарах ёстой. Тэгээд энэ 4 юмыг нь бид бол зараад өгөх ёстой гэж бодож байгаа. 

Мэдээж нэг хониноос мянган төгрөг авна гэдэг бол өндөр татвар шүү дээ. Мэдээж энэ чинь өмнө нь бол 6 төгрөг, 10 төгрөг, 100 төгрөг байсан юм. Би тэрүүгээрээ эхлээд явах болов уу гэж бодож байна. 

Энэ хуулийн хамгийн том онцлог нь бол эрхийг нь л нээж өгч байгаа юм. Түрүүн бол манай Баделхан гишүүн арай бага юм биш үү гэж байна. Энэ бол харин өндөр байхгүй юу. 2000 төгрөг нэг хониноос авна гэдэг бол өндөр шүү дээ. Хүн дээр очоод тусаж байгаа нь. Тийм учраас бол энэ бол бага хэмжээгээр эхлээд явах болов уу гэж бодож байна. Энэ чинь 2008 оноос өмнө авч байхдаа хонин толгойд шилжүүлээд нэг хониноос 10 төгрөг авдаг байсан уу, 6 төгрөг авдаг байсан юм. Тийм багаар эхэлж авдаг байсан юм. 

Тийм учраас би тэр хэмжээндээ эхлээд явах болов уу л гэж бодож байна. Яваандаа бол энэ орон нутгийн төвлөрлийг сааруулах, орон нутгийн хөгжилд бол чухал ач холбогдолтой татвар болно гэж ингэж бодож байгаа юм. 

Б.Жавхлан: Баярлалаа. Анандбазар гишүүн. 

Ц.Анандбазар: Ер нь бол зарчмын хувьд зөв хууль уу гэвэл зөв. Тэгэхдээ цагаа олоогүй, аргачлалаа буруу гаргаж байгаа учраас эсрэг байр суурьтай байгаа юм. Яагаад гэхээр нэгдүгээрт би түрүүнд ярилаа. Энэ бол Монгол Улсын Үндсэн хуулийг зөрчсөн заалт гэж би үзэж байна. Түрүүхэнд Хүрэлбаатар сайд ярилаа шүү дээ. Хэчнээн олон зардлын субъект байх тусмаа замбараагүй төсөв зарагдаад байгаа. Одоо тэгвэл энэ чинь сумын иргэдийн хурал гарах нь байна шүү дээ. Тэгээд хонин толгойд шилжүүлсэн зардлын дээд хэмжээ 2 мянга гэдэг бол малчин хүнийг сүйрүүлнэ. 250 төгрөгөөс дээш гаргаж болохгүй. Үүнээс илүү төлөх юм бол өнөөдөр яая гэж амьдралаа авч явж байгаа малчин ардууд энийг төлж чадахгүй. Дээр нь энэ маш том зөрчлийн асуудал гарах нь юу вэ гэхээр энэ малчдын амьдралыг мэдэж байж энэ татвар тавихгүй бол болохгүй. Одоо Баянхонгор бүхлээрээ нүүсэн байгаа. Тэд Дорнодод төлөх үү, Баянхонгортоо төлөх үү гэдэг асуудал гарна. 
Хаана тоолсноор татвар төлөх үү гэдэг асуудал яригдана. Нөгөө сумын татвар авах гээд ирэхээр олон малтай хүн нүүгээд өөр суманд оччихно. Өөр сумын татварын алба ирээд авах гэхээр өө манайх өөр суманд байдаг юм гэж хэлээд татвараас зугтаах том асуудал бүрдэнэ. Ер нь Монголд одоо эвдрээгүй, Монголоороо үлдсэн ийм сайхан нийгэм бол малчин ардууд л байгаа юм. Энэ хүмүүсийг татвар төлж болдог, болдоггүй юм байна гэдэг сэтгэхүйд ерөөсөө оруулж болохгүй. Ялангуяа Сангийн яам ийм юм руу хийх юм бол дараагийн удаа Монголын малчид татвар төлөхөө болино. Тийм учраас энийг эхнээсээ зөв явахгүй бол болохгүй, мордохын хазгай болно гэж үзэж байгаа. Малчид өөрсдөө төлье гэж байгаа шүү дээ. Төлье гэхдээ малын гаралтай түүхий эдийг минь үнэтэй болгоод өгөөч. Үйлдвэр бариад өгөөч гэсэн болохоос биш татвар нэртэй юм биднээс аваад өгөөч гэсэн ийм агуулга байхгүй. Хэрвээ буруу замаар яваад малчдын амьдралыг доошлуулах ийм татвар болох юм бол малчидтайгаа нийлээд тэмцэх хэмжээнд очихоос өөр аргагүй болно. Энэ бол зүгээр үг биш шүү.

Малчид өөрсдөө аяндаа эсэргүүцээд босоод ирнэ. Яаж сумын иргэдийн хурал малчдаас авах юм бэ. Зарим нь ах дүү хамаатан саднаасаа авлаа гэж хэрүүл гарна. Зарим нь авсангүй гэж ярина. Хаана явж байгаа нүүдлийн аж ахуйг яаж татвар авах юм бэ. Тэгээд нэгдсэн улсын нэгдсэн татвартай улс суманд татварыг нь задлаад өгнө гэдэг энэ эхнээсээ буруу болно. Одоо энэ хүүхдийн мөнгөтэй адилхан юм болох нь байна. Үр бүтээлгүй баахан мөнгө тардаг, амьдрал нь дээшилдэггүй. Хөрөнгө оруулалт амьжиргаа нь ерөөсөө дээшээ болохгүй. Энэ малын татвар бас тийм болоод дараа нь дахиж авахад их хэцүү болно. 

Тийм учраас энийг үндсэнд нь татварын хууль оруулж байгааг бол дэмжиж байна. Тэгэхдээ малын бэлчээр ашигласны төлбөр болгоод агуулгын хувьд өөрчилж нэгдсэн байдлаар зарцуулдаг болгохгүй бол өөр арга байхгүй. Ингэхгүй бол зорилго маань одоо будаа болоод малчдаа үргээсэн олон хүмүүсийн дургүйцлийг төрүүлсэн ийм хууль болох гээд байна. 

Тэгээд энэ дээр гишүүд маань их анхаарахгүй бол болохгүй нь байна шүү. Ер нь малчидтай их сайн зөвлөх ёстой гэж би бодож байна. 

Б.Жавхлан: Баярлалаа. Амарсайхан гишүүн. 

С.Амарсайхан: Энэ хуулийн төслийг дэмжиж байгаа. Энэ бол олон талын ач холбогдолтой. Нэгдүгээрт байгаль орчны асуудал бий.
Хоёрдугаарт экологийн тэнцвэртэй байдал. Ялангуяа хөдөө орон нутагт бол асар их алдагдаж байгаа. Цөлжилт хурдацтай явагдаж байна. Бэлчээрийн асуудал байна. Малын тоо толгой чанарын асуудал байна. Жил ирэх тусам бэлчээргүй болж байна. Мөн энэ цөлжилттэй холбоотой олон хүндрэлтэй асуудлууд бий болж байна. Дээрээс нь малын одоо бие давжаа болж байгаа. Түр хөдөө орон нутгаар явж байгаа манай хөдөө орон нутгийн гишүүд бол маш сайн мэдэж байгаа. Малчдын хамгийн их сэтгэл зовоож байгаа асуудал бол энэ, нэгдүгээрт. 

Хоёрдугаарт үүнтэй холбоотой хилийн цэс газрын маргааны асуудал, бэлчээрийн асуудлыг бий болгодог тэр нь өөрийнхөө малын тоо толгойтой шууд холбоотой болдог. Тэгэхээр энэ бүгдийг одоо тооцоод энэ хуулийг бол гаргаж энэ татварыг бол бас авах тал дээр нь хэрэгжүүлж явах нь зүйтэй гэж үзэж байгаа. Ингэснээр бас олон төрлийн асуудлууд шийдэгдэнэ. Өнөөдөр бид мал мах яриад байгаа боловч яг энэ маягаараа яваад малчид нь татвар төлдөггүй, малынх нь тоо толгой нь 70, 80 сая гээд байдаг боловч яг тэр хэмжээндээ чанартай байгаа юм уу, үгүй юм уу гээд ингээд олон асуудал аваад үзэх юм бол 10 жилийн дараа, 20 жилийн дараа бид малтай байх уу, үгүй юу. Мал идэх өвс, ногоо, ургамал тэр бэлчээр нь байх уу, үгүй юу гэдэг ийм эрсдэл дээр очсон явж байгаа. 

Тийм учраас энэ малыг одоо бас жоохон зөв үржүүлэх, үржил шимийг нь дээшлүүлэх, үр өгөөжийг нь хүртэх малчдын тэр боломжийг нь олгохтой холбоотой бас шууд холбоотой асуудал гэж бодож байгаа юм. Хаа хаанаа хариуцлага нэмэгдэнэ. Энэ дээр тэр сум аймаг орон нутагт одоо эрхийг нь шилжүүлж болохгүй татвар авч болохгүй гэсэн асуудал байхгүй ээ. Одоо ч гэсэн бид үл хөдлөх хөрөнгийн татвар, албан татвар, бусад татваруудыг бол 0.5- 1 хувийн хэмжээтэй аймаг нийслэл тогтоодог, өөрсдөө татвараа авдаг. Тэрийгээ бас бүрдүүлдэг ийм асуудал байгаад байгаа юм. Тэгэхээр энэ дээр бол ямар нэгэн хүндрэлтэй асуудал гарахгүй гэж бодож байгаа юм. Тийм учраас энийг хэрэгжүүлээд явах нь зүйтэй гэдэг ийм зарчмын байр суурьтай байна. 
Б.Жавхлан: Гишүүд асуулт асууж хариулт авч, үг хэлж дууслаа. Одоо саналаа хураая. 

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөлтэй хамт өргөн мэдүүлсэн Төсвийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Малын тоо толгойн албан татварын тухай, Татварын ерөнхий хуульд нэмэлт, өөрчлөлт оруулах тухай, Хувь хүний орлогын албан татварын тухай хуулийн зарим заалтыг хүчингүй болгох тухай, Малын генетик нөөцийн тухай хуульд өөрчлөлт оруулах тухай, Нийгмийн даатгалын шимтгэлээс чөлөөлөх, ажилгүйдлийн даатгалын сангаас дэмжлэг үзүүлэх тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг дэмжих нь зүйтэй гэсэн саналыг дэмжье гэсэн санал хураалт явуулъя. 


Гишүүд анхааралтай байгаарай. Санал хураалт эхэллээ. 14 гишүүн оролцсоноос. Тэмүүлэн гишүүн, Булгантуяа гишүүдийг дэмжсэнээр нэмж оруулаад 10 гишүүн дэмжлээ. Санал хураалт явуулж дууслаа. 


Хуулийн төслийг хэлэлцсэн талаар Байнгын хорооноос гарах санал, дүгнэлтийг нэгдсэн хуралдаанд Улсын Их Хурлын гишүүн Тэмүүлэн гишүүн танилцуулна. 

Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай хуулийн төсөлтэй хамт өргөн мэдүүлсэн хуулийн төслийн хэлэлцэх эсэх асуудлыг хэлэлцэж дууслаа. 

Дараагийн асуудалд оръё. 

2.Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийн хэлэлцэх эсэхийг эхэлье. 

Ажлын хэсгийн бүрэлдэхүүнийг танилцуулъя. Ажлын хэсгийн бүрэлдэхүүн 1 дүгээр асуудалтай хэвээрээ байгаа. 

Хууль санаачлагчийн илтгэлийг Сангийн сайд Ч.Хүрэлбаатар танилцуулна. 

Хүрэлбаатар сайдын микрофоныг өгье. 
Ч.Хүрэлбаатар: Төсвийн байнгын хорооны дарга, Улсын Их Хурлын эрхэм гишүүд ээ, 
Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай Улсын Их Хурлын 2020 оны 8 дугаар сарын 28-ны өдрийн хуралдаанаар батлагдсан. 

Уг хуулиар Монгол Улсын нэгдсэн төсвийн 2021 оны тэнцвэржүүлсэн орлогыг 11 их наяд 797.8 тэрбум төгрөг буюу ДНБ-ний 27.9 хувь, нийт зарлагын дээд хэмжээг 13 их наяд, 951.6 төгрөг буюу ДНБ-ний 33 хувь, хөрөнгийн зардлыг 3 их наяд 647.2 тэрбум төгрөг буюу ДНБ-ний 8.6, нийгмийн халамжийн нийт зардлыг 824.1 тэрбум төгрөг буюу ДНБ-ний 2 хувь байхаар тус тус тооцож, нэгдсэн төсвийн тэнцвэржүүлсэн тэнцэл, -2 их наяд 153.7 тэрбум төгрөг буюу ДНБ-ний 5.1 хувийн алдагдалтай байхаар баталсан билээ. Монгол Улсын Засгийн газраас дэлхий нийтийг хамарсан коронавируст халдвар цар тахлын үед авч хэрэгжүүлж байгаа эдийн засгийг идэвхжүүлэх иргэдийн эрүүл мэнд орлогыг хамгаалах аж ахуйн нэгжийг дэмжих бодлогын арга хэмжээг 2021 онд хэсэгчлэн үргэлжлүүлэхээр төлөвлөж байгаатай холбогдуулан нийгмийн халамжийн нийт зардлыг анх батлагдсан дүнгээс 566.2 тэрбум төгрөгөөр нэмэгдүүлж, 1 их наяд 390.3 тэрбум төгрөг буюу ДНБ-ний 3.3 хувь. Хөрөнгийн зардлыг анх батлагдсан дүнгээс 148.7 тэрбум төгрөгөөр бууруулж 3 их наяд 498.5 тэрбум төгрөг буюу ДНБ-ний 8.3 хувь байхаар өөрчилсөн болно. Харин төсвийн нийт тэнцвэржүүлсэн орлогын хэмжээ нийт зарлагын дээд хэмжээ нэгдсэн төсвийн тэнцвэржүүлсэн тэнцлийг Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуулиар баталсан хэмжээнд байхаар тус тус тооцсон болно. 

Байнгын хорооны дарга, гишүүд ээ, 

Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. Баярлалаа.  

Б.Жавхлан: Хүрэлбаатар сайдад баярлалаа. 
Хуулийн төслийн үзэл баримтлалын талаар асуулт асуух гишүүд байна уу? Алга байна. 

Хуулийн төслийн үзэл баримтлалтай холбогдуулан үг хэлэх гишүүд байна уу? Алга байна. 

Баярлалаа. 

Санал хураалт явуулж эхэлнэ. Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. 

Санал хураалт. Санал хураалтаа дахин явуулъя. Та горимын санал гаргаад хүчингүй болгох талаар санал хэлээд. Батжаргал гишүүний микрофоныг өгье6 

Ж.Батжаргал: Дэмжсэн санал өгсөн чинь. Татгалзсан санал гарч байна. Тийм учраас энэ санал хураалтыг хүчингүй болгож өгөх санал оруулж байна. 
Б.Жавхлан: Батжаргал гишүүний гаргасан саналаар саяын санал хураалтыг хүчингүй болгоё гэсэн саналын томьёоллоор санал хураалгая. Энэ хүчингүй болгох санал хураалт шүү.
Санал хураалт. Гишүүдээ анхааралтай байгаарай. Тэр хоёр микрофоныг гишүүд оролцохгүй бол авчихвал яасан юм бэ. 

Монгол Улсын нэгдсэн төсвийн 2021 оны төсвийн хүрээний мэдэгдэл, 2022-2023 оны төсвийн төсөөллийн тухай хуульд өөрчлөлт оруулах тухай хуулийн төслийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. 

Санал хураалт. Анхааралтай байгаарай. Санал хураалтад 12 гишүүн оролцож, 75 хувийн саналаар 9 гишүүний саналаар санал дэмжигдлээ. 

Хуулийн төслийг хэлэлцсэн талаар Байнгын хорооноос гарах санал, дүгнэлтийг нэгдсэн хуралдаанд Улсын Их Хурлын гишүүн Амартүвшин танилцуулна. 

Дараагийн асуудалд оръё. Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайланг сонсоно. 


Ажлын хэсэг ороод суугаарай. Дөрвүүлээ ороорой. Ажлын хэсгийн бүрэлдэхүүнийг танилцуулъя.


Даваасамбуу Төсвийн тогтвортой байдлын зөвлөлийн дарга, Бямбажав Зөвлөлийн гишүүн, Мөнхбаатар Зөвлөлийн гишүүн, Баярдаваа Зөвлөлийн гишүүн, Энхжин Зөвлөлийн гишүүн,  Алтанзаяа Зөвлөлийн хараат бус гишүүн. Сувдаа Зөвлөлийн хараат бус гишүүн, Отгонтуяа Зөвлөлийн хараат бус гишүүн. 

Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайланг Төсвийн тогтвортой байдлын зөвлөлийн дарга Даваасамбуу танилцуулна. Ажлын хэсгийн 3 дугаар микрофоныг өгье. 
Д.Даваасамбуу: Төсвийн байнгын хорооны эрхэм гишүүдийн энэ өдрийн амар амгаланг ирье. Төсвийн тогтвортой байдлын зөвлөл 2018 онд байгуулагдсанаас хойш үйл ажиллагаагаа явуулж байна. Энэ удаа бол 2020 оны эхний хагас жилийн тайланг Төсвийн байнгын хороонд танилцуулж байна. Тэгэхээр бид хууль, эрх зүйн хувьд Улсын Их Хурлаас баталсан үйл ажиллагааны дүрэм мөн Төсвийн байнгын хорооноос баталсан үйл ажиллагааны журам мөн Сангийн яам Монголбанк зэрэг байгууллагуудтай байгуулсан санамж бичгийн хүрээнд үйл ажиллагаагаа зохицуулан ажиллаж байна. Эхний хагас жилд бол бид юуны өмнө эдийн засаг санхүүгийн байдалд ямар байна. Төсөвт яаж нөлөөлдөг вэ гэдэгт ажиглалт хийх мөн зөвлөлийг эрх зүйн орчныг сайжруулах. 
Гуравдугаарт олон улсын болон дотоодын байгууллагуудтай судалгаа, шинжилгээний ажлаар хамтран ажиллах зэрэг ажлуудад голчлон анхаарч ажиллаа. 

Дээрээс нь Төсвийн тогтвортой байдлын үйл ажиллагааны дотоод ажлыг боловсронгуй болгох чиглэлээр мөн ажиллаж байна. Тэгэхээр бид эхний хагас жилд тайландаа ямар дүгнэлт өнөөгийн байдлын талаар, ялангуяа төсвийн байдлын талаар ямар дүгнэлт хийсэн бэ гэхээр зэрэг ер нь Монгол Улсын төсвийн сахилга батыг бэхжүүлэх, төсөв санхүү, эдийн засгийн байдлыг сайжруулахад дэмжлэг туслалцаа үзүүлэх зорилго тавин хуулиар тогтоосон бүрэн эрхийн хүрээнд үйл ажиллагаа явууллаа. Сүүлийн жилүүдэд улсын нэгдсэн төсөв ашигтай болж эдийн засаг санхүүгийн байдалд нааштай өөрчлөлтүүд гарч мөнгө санхүү валютын зохих нөөц бүрдсэн байлаа. 

Гэвч дэлхий дахинд гарсан коронавирусийн нөлөө мөн экспортын зарим бүтээгдэхүүний тасалдал мөн бас эдийн засгийн боломж хэмжээнээс хэтэрсэн халамжийн бодлого зэргээс хамаарч төсвийн байдал, эдийн засгийн байдалд бас эрсдэл үүсэж болох байна гэсэн ийм дүгнэлт гаргаж Төсвийн байнгын хороонд танилцуулсан. Энэ эхний хагас жилийн байдлаас харахад та бол та бүхэн биднээс илүү мэдэж байгаа. Улсын маань нэгдсэн төсвийн маань 2.2 их наяд төгрөгийн алдагдалтай гарсан. Дээрээс нь бас томоохон хэмжээний халамжийн бодлогууд хүүхдийн мөнгө мэтийн зардлууд их байгаа. Наад зах нь сардаа 120 тэрбум төгрөгийн хүүхдийн мөнгө гаргаж байгаа. Энэ маань өөрөө төсвийн орлогын бараг 20 хувьтай тэнцэж байгаа. 

Тийм учраас энэ асуудлыг цаашдаа анхаарч үзээсэй гэсэн ийм санал, дүгнэлт тавьсан. Цаашдаа эдийн засгийн энэхүү тасалдлыг нөхөх өөрөөр хэлэх юм бол экспортын тасалдлыг нөхөх, өр нэмэхгүй байх нөөц бололцоондоо түшиглэх, нийгмийн халамж, хөрөнгө оруулалтын бодлогод зарчмын өөрчлөлт оруулж бодит салбарыг дэмжих, дундаж болон түүнээс дээш, доош орлоготой нийгмийн хэсгийг дэмжих, хавтгайрсан халамж шаардлага багатай ашиглалт муутай барилга байгууламж барихаас татгалзах нь зүйтэй гэсэн дүгнэлтийг хүргүүлсэн байнгын хороонд. 
Ингээд энэ эхний хагас жилд хийсэн хэрэгжүүлсэн зарим арга хэмжээнээс та бүгдэд танилцуулъя. Хамгийн түрүүн бид та бүгдэд тараасан байгаа. Үндсэн хуульд өөрчлөлт орсон. Үүнтэй холбогдуулж бид дэлхий нийтэд төсвийн талаар Үндсэн хуульд ямар заалтууд ордгийг түүвэрлэж Улсын Их Хурлын дарга, Төсвийн байнгын хорооныхонд танилцуулсан. Үүнийг бид та бүгдэд тараасан байгаа. Ямар туршлага Шинэ Зеландын, Францын, Германы болон холбогдох орнуудын туршлагыг хараад өнөөдрийн хуралд тараасан. Энэ бол энэ оны эхний үед хийсэн ажил. Хуулийн хэрэгжилт ямар байна. Бидний хамгийн гол зорилт бол Төсвийн тогтвортой байдлын тухай хуулийн хэрэгжилтийг хангах, тэнд тогтоосон шалгуур үзүүлэлтүүдийг хангахад дэмжлэг туслалцаа үзүүлэх гэсэн ийм агуулгатай явж байгаа. Тэгэхээр төсвийн тогтвортой байдлын хуулийг 2011 онд батлахдаа ямар зорилго тавьсан бэ гэхээр байгалийн баялгаа ашиглах үедээ сэргээгдэх салбарыг бий болгож авъя. Ингэхийн тулд төсвийг алдагдалгүй болгоё. Өр зээл бага тавья гэсэн ийм зорилт тавьж, төсвийн тогтвортой байдлыг хангахын тулд гурав, дөрвөн шалгуур тавьсан. 

Үүний нэг нь төсвийг алдагдалгүй болгох. Алдагдалтай байлаа гэхэд 2 хувьд хүргэх. Гадаадаас авах Засгийн газрын зээлийг ДНБ-ний 2 хувиас хэтрүүлэхгүй байх. Төсвийг тэнцвэржүүлсэн байдлаар тооцох буюу эрдэс түүхий эдийн орлого нэмэгдвэл нэмэгдсэн орлогыг төсвийн тогтвортой байдлын санд оруулах гэсэн ийм чиглэлийн хууль гарсан. Энэ хуулийн хэрэгжилтийг бид авч үзсэн. Тэгэхээр сүүлийн 11 оноос хойш маш олон удаагийн өөрчлөлт орсон. Хамгийн эхний өөрчлөлт бол 2011 оны сүүлээр орсон байгаа. Энэ ямар өөрчлөлт байсан бэ гэхээр Монгол Улсын хөгжлийн банкыг байгуулж Хөгжлийн банкнаас аливаа санхүүжилт өгөхдөө төмөр зам, цахилгаан станц, нефть боловсруулах үйлдвэр, олон улсын стандартад тохирсон экспортын үйлдвэрлэлийг санхүүжүүлнэ гэсэн заалтыг хүчингүй болгосон байгаа. Энэ бол бас ихээхэн холын үр дагавартай. Өөрөөр хэлбэл эдийн засагт чухал ач холбогдолтой байсан заалтыг хүчингүй болгосон. Үүний цаана юу гэсэн үг вэ гэхээр бондын мөнгийг юунд зарцуулах эрх нь нээгдэж байна гэсэн үг. 
Хоёр дахь томоохон өөрчлөлт бол 2015 онд төсвийн тогтвортой байдлыг хангах төсвийг алдагдлыг 2 хувиас хэтрүүлэхгүй гэдгийг өөрчилж 5, 6 хувь болгосон. Тэгэхээр энэ төсвийн тогтвортой байдлуудын шалгуур үзүүлэлтүүдийг өөрчлөх нөхцөл нь гуравхан нөхцөл байгаа. 

Нэгдүгээрт эдийн засаг хасах хэмжээнд орсон. Хоёрдугаарт валютын ханш жилийн дунджаас 15-аас дээш хувиар хумьсан. Гамшиг тохиолдоход төсвийн зардлын 5-аас доошгүй хувийн зардал нэмж шаардаж байгаа. Энэ гурван нөхцөлд л төсвийн шалгуур үзүүлэлтийг өөрчлөх эрх зүйн орчинтой. Гэвч Үндсэн хуулиар аливаа хууль тогтоомжийг Улсын Их Хурал гаргана гэсэн энэ заалтын хүрээнд сая энэ тохиолдлыг үр харгалзаж төсвийн шалгуур үзүүлэлтийг өөрчилж явж байсан байгаа. Энэ нь зөв үү, үгүй юу гэдэг дээр төсвийн тогтвортой байдлын зөвлөл нэлээд эргэлзэж байгаа. Учир юунд вэ гэхээр нэгэнт ийм тохиолдол гараагүй байгаа үед төсвийн шалгуур үзүүлэлтийг өөрчлөх нь бусад хуультайгаа төдийлөн нийцэж байна уу, үгүй юу гэдгийг эрх зүйн талаас нь авч үзээсэй гэсэн ийм дүгнэлт гарсан байгаа гэдгийг Улсын Их Хуралд толилуулсан.

Энэ жилийн хувьд бол коронавирусийн хүндрэлээс гарч байгаа нөлөөлөл эдийн засаг хасах хэлбэр рүү орж байгаа үед төсвийн шалгуур үзүүлэлт бол алдагдал нь 2 хувиас хэтэрч болох талтай гэсэн ийм дүгнэлтийг гаргаж байна энэ эхний хагас жилд бол. Цаашдаа 2021 ондоо эдийн засаг хэрэв сэргэхээр байвал нөгөө 3 шалгуур үзүүлэлт маань нөхцөл маань урдах төсвөө алдагдалгүй болгох нөхцөл рүү эргэж орно гэсэн хүлээлттэй байгаа гэдгээ хэлье. Энэ оны хувьд бол хамгийн том төсвийн тогтвортой байдлаас өгсөн санал зөвлөмж бол энэ жил нэгэнт эхний хагас жил төсвийн тодотгол хийгээгүй учраас коронавирусын нийгэм эдийн засагт үзүүлэх нөлөөллийг саармагжуулах талаар бид саналаа, дүгнэлтээ хүргүүлсэн. Энэ санал, дүгнэлтэд бол хамгийн 1 дүгээрт санхүү мөнгөний бодлого, төсөвт аливаа эрсдэл гаргаж болохгүй шүү. Асуудал улам даймжирч хүндэрч магадгүй. Тийм учраас валютынхаа нөөцийг алдах, төсвийнхөө бүх нөөцийг дуусгахад чиглэсэн аливаа арга хэмжээг маш мэргэжлийн байгууллагатай зөвлөж гэж байх нь зүйтэй шүү гэсэн ийм нэгдүгээр дүгнэлт. 

Хоёрдугаар дүгнэлт юу хэлсэн бэ гэхээр коронавирусийн үед дэлхий нийтэд улс орон өөр өөрийгөө боддог болсон шүү. Тийм учраас төсвөөрөө дамжуулж төрийн өмчийн байгууллагуудаар дамжуулж дотоодын үйлдвэрлэлээ дэмжиж бүх худалдан авалт дээр урд нь тэр тендерийн зарим үзүүлэлтүүдийг зогсоож шууд худалдан авалт руу орооч. Ингэж байж ажлын байр бий болгоно. Ингэж байж төсөв бас сайжирна. 

Дээрээс нь бид нөгөө ганцхан худалдаагүй болсон дандаа гэрээний худалдаа болж байгаа учраас бас тендерийн хуулийг хэрэгжүүлэхэд бас дотоодын үйлдвэрлэлээ дэмжих ийм боломж гарах байх гэсэн ийм дүгнэлт гаргаж бас 6 сард билүү энэ саналаа оруулсан. 

Дээрээс нь 3 дахь зүйл бол бас бусад орнуудад коронавирусийн эсрэг ямар арга хэмжээ авч байна вэ гэдэг талаас нь танилцуулга мэдээлэл хүргэсэн байгаа. 

Хамгийн гол цаашдаа төсвийн холбогдолтой асуудлыг Сангийн яам хийгээд явж байгаа учраас эдийн засаг тал дээрээ төсөвтөө нөлөөлөх боломжтой ямар салбар байна вэ гэдэг дээр нэлээд анхаарч авч үзсэн. 

2020 онд нүүрсний орлогын нэлээдийг авч үлдэх боломжтой төмөр замаа эхлүүлж байгаад нь бол бид туйлын баяртай байгаа. Харин эрчим хүч бид ойролцоогоор 150-200 сая доллартой тэнцэх импортын цахилгааныг гадагш нь алдаж байна. 

Оюу Толгой ашиглалтад орсны дараа яах билээ. Тийм учраас яаж ийгээд манай Засгийн газраас тавьж байгаа зорилтыг манай Сангийн яам, Төсвийн байнгын хороо энэ цахилгаан станцаа яаж ийгээд гадна, дотнын хөрөнгө оруулалттайгаар барьж байгуулна байх гэж найдаж энэ саналаа бас тавьсан байгаа. 

Тэгэхээр Монголын эдийн засаг нэг хэсэгтээ байгалийн баялгаас хамааралтай байгаа учраас түүний дотор хамгийн том хамааралтай байх нь нүүрс, зэс байгаа. Тэгэхээр энэ чиглэлээс орж байгаа орлогын үр ашгийг дээшлүүлэхийн тулд гадагш алдаж байгаа тэр бензинээрээ, машины зардлаараа, тээврийн зардлаараа, цахилгаанаараа алдаж байгаа зардал дээр одоо хаалт хийж төлбөрийн тэнцэлтэйгээ, төсөвтэйгөө мөнгөний бодлоготойгоо хамтарч авч үзээч ээ гэж гэсэн энэ санал, зөвлөмжийг хүргүүлсэн. Мөн бид энэ олон улсын байгууллага ялангуяа Европын холбоо дэлхийн банкнаас хэрэгжүүлж байгаа төсөлд Монгол Улсын төсвийн тогтвортой байдлын зөвлөлийг хамааруулж, Сангийн яамтайгаа хамтарч тодорхой мэргэжилтний зөвлөгөө авахаар ажиллаж эхнийхээ гэрээ контрактыг байгуулаад байгаа. Мөн цаашдаа бусад холбогдох газрууд сангийн яамны зарим харьяа байгууллагууд статистикийн хороо, санхүүгийн зохицуулах хороотой санамж бичиг байгуулуулж, мэдээлэл цуглуулах, мэдээллийг олж авах энэ дээрээ боловсруулалт хийх, чадавхыг бэхжүүлэхийн тулд ажиллаж байна. 

Ялангуяа төсвийн тогтвортой байдлын зөвлөл маань өөрөө 9 орон тооны бус гишүүд бид дээрээс нь ажлын алба 2 хүртэл хүнтэй гэж, хоёроос хэтрэхгүй хүнтэй байгуулна гэж байгаа. Бидний ажлын гол ажил бол саяын тэр санал, дүгнэлтээс гадна, судалгаа, шинжилгээ хийх ажил. Тэгээд судалгаа шинжилгээг бол нэгдүгээрт манай төсвийн шинжилгээний албаны хүмүүсийн тусламжтайгаар дээрээс нь бас гаднын судалгааны байгууллагуудын хувийн, төрийн бус байгууллагуудын эрдэм шинжилгээний байгууллагуудтай хамтран ажиллахаар бас санамж бичиг байгуулж ажиллаж байна. Манай журамд ч энэ чиглэлээр бид оруулан ажиллаж байгаа. Дотоод ажлын хувьд бол. Жил улирал бүхэн хуралдаж байна. шаардлагатай үедээ 2, 3 удаа сардаа хуралдаж байгаа. 

Ялангуяа төсвийн асуудал хэлэлцэж байх үед бол байнга хуралдаж мэдээллээ Төсвийн байнгын хороонд өгч ирсэн гэдгийг хэлье. 

Тэгээд бид хамгийн эрсдэлтэй байж байгаа зүйл бол товарын бүтээгдэхүүний үнэ, эрэлт эхний хагас жилд бол зэс, нүүрсний үнэ нэлээд уналттай байсан. Тэр үед бол бид нар өдөр бүхэн шахам дэлхийн зах зээлийн үнийг авч холбогдох мэдээллийг хийж явсан. 

Харин сүүлийн үеийн байдлаас харахад бол арай нааштай чиглэлтэй байгаа. Зэсийн үнэ, нүүрсний үнэ. Эрэлт хэрэгцээ нь бас ч нэг буурахгүй болов уу гэсэн дэлхийн нийтийн улс төрийн байдлаас хамаараад манайд бас харьцангуй нүүрс зэсэн дээр гайгүй байх юм болов уу даа гэсэн ойлголттой. Гэхдээ энэ дээр ямар нэгэн улс төрийн болоод эдийн засгийн алдаа гаргаж огт болохгүй гэсэн ийм ойлголттой. Оны эхнээс нь л байнгын тасралтгүйгээр нүүрсээ гаргах, тасралтгүйгээр үйл ажиллагаа явагдаж байна уу гэдэг дээр манай Засгийн газар Улсын Их Хурал байнга хяналт тавьж зөв цуглуулж ажиллавал бид эдийн засгийнхаа өсөлтийг хангах төсвийнхөө тогтвортой байдлыг хангах, төсвийн орлого, зарлагыг ханган биелүүлэхэд боломж гарч төсвийн томоохон зардлыг бас санхүүжүүлээд байх боломжтой юм болов уу гэсэн бодолтой байна. 
Дээрээс нь ажлын байр эцсийн дүндээ хамгийн чухал. Бидний хийгдсэн судалгаагаар хөдөө орон нутагт ямар зүйл ажиглагдаж байна вэ гэхээр манай сүүлийн 2 жилд татварын багц хууль өөрчлөгдөж татварын чиглэлээр эдийн засгийг дэмжих томоохон арга хэмжээнүүд авагдсан нь хөдөө орон нутгийн талархал хүлээж байна. Гэвч нөгөө гарааны капиталгүй учраас гарааны хөрөнгөгүй учраас гарааны багаж төхөөрөмжгүй учраас ийм хөнгөлөлт авч чадахгүй байна гэсэн судалгаа гарч байна лээ шүү. Тийм учраас бид төсвөөрөө дамжуулж мөн мөнгөний бодлогоороо дамжуулж энэ хоёрыг хослуулж орон нутагт хөдөөд ажлын байр бий болгох чиглэлээр гарааны капитал бий болгоход нь дэмжлэг болбол төсвийн маань орлого, нийгмийн даатгалын бүх төрлийн шимтгэлүүд, ашиг орлогын татварууд нэмэгдэх боломжтой байх гэсэн ийм дүгнэлт гарсан гэдгийг та бүгдэд хэлье. 

Ингээд та бүгдэд нэгэнт тайлан тараагдсан бас зарим судалгаа хийгдэж байгаа. Ялангуяа саяхан өр авлагын асуудал яригдсан учраас бид энд өрийн байдлын талаар гадаадын хөрөнгө оруулалтын позиц гэж ярьдаг. Тэр маань хэд нь шууд хөрөнгө оруулалтаар явж вэ. Хэд нь өр үүсгэж үү. 30 тэрбумын өр, 10 тэрбумын шууд хөрөнгө оруулалт гэсэн мэдээ та бүгдэд өгсөн. Үүнтэй холбогдуулж манай томоохон уул уурхайн компаниудын тайлан балансыг ашиглаж бас ямар хэмжээний өр авлагатай болсон байна. 

Б.Жавхлан: Зөвлөлийн үйл ажиллагааны тайлантай холбогдуулж асуулт асуух гишүүд байна уу? 
Алга байна. Би нэг зүйл тодруулъя Даваасамбуу дарга аа. 

Та Төсвийн тогтвортой байдлын хууль дээр тусгай шаардлагуудын асуудлыг хөндлөө. 2020 онд бол санал нэгдэж байна гэж би ойлголоо. 2020 онд бол онцгой байдал үүссэн учраас 3 шаардлагын 2 нь ч бараг хангагдаж байгаа учраас ингээд өөрчилж болж байна. Энэ 2021, 2022, 2023 оных дээр эргэж харах ёстой гэсэн санал зөвлөмж хэлэх шиг боллоо тийм ээ. 

Тэгэхээр энэ хоёрын хооронд чинь нэг ийм зөрөө байна шүү дээ. Төсвийн тодотголоор сая 2020 ондоо бид 12 хувийн алдагдал тийм ээ. Өмнөх хуулиараа бол энэ жил чинь 5.1, хойтон 2.1 ингээд нэг нэг жилээр хойшлуулсан. Хойшлуулахгүй ингээд хойтон 2.1 гэх юм бол энэ жилийн 12-оос хойшоо хойтон 2.1 гэдэг чинь үндсэндээ бараг 10 хувийн бид нар эдийн засгаа нөхөж сэргээх нь байна шүү дээ. Одоогоор бол 5.1 гээд 7 хувийн зөрөөтэй байна. 7 хувь, 10 хувийн зөрөөний хооронд чинь том зөрөө байгаа юм. Тэгэхээр энэ дээр бид нар ийм эдийн засгийн сорилтод орсон явж байхад нэгхэн жилийн дотор үндсэндээ бараг хагас жилийн дотор эргээд эдийн засаг маань өөрөө сэргээд 10 хувийн алдагдлаа нөхөх ийм ямар боломж байна гэж та харж байгаа юм. Тогтвортой байдлын зөвлөлөөс энийг яаж харж байгаа юм. Энийг нэг тайлбарлаж өгөөч. Ажлын хэсгийн 3 дугаар микрофон. 
Д.Даваасамбуу:  Төсвийг ашигтай байлгах 2 хувийн алдагдалтай байлгахаас төсвийг алдагдалтай байлгахад гурван нөхцөл хуулиар тогтоосон гэж байна шүү дээ түрүүн. Энэ гурван нөхцөл хангагдаагүй бол төсвийн тогтвортой байдлын зөвлөл юу гэж ойлгож байгаа вэ гэхээр Сангийн яам ч тэгж ойлгож байгаа байх. Төсвийн алдагдал хоёр хувиас хэтрэхгүй юм байна гэж ойлгож байгаа. 
Тийм ч учраас 2018, 2019 онд суурь алдагдалгүй болсон. Төсвийн алдагдал 2019 онд 2 хувь дээр барьж байна. Тэр маань өөрөөр хэлбэл төсвийнхөө тогтвортой байдлын хуулиа мөрдөж ажиллаж байна гэсэн ийм ойлголттой байгаа. Энэ орлогын хувьд бол би түрүүн ярьсан. Зэсийн баяжмалыг доор хаяж нэг зэсийг 7 мянган доллар руу дөхөх байх гэсэн нэг найдлага байгаа. 

Дээрээс нь нүүрсний хувьд ярьж байна шүү дээ би. Бас ч гэж үнэн болоод эрэлт нь байж болох учраас энэ орлогоо биелүүлэх мөн ханшийн, төгрөгийн ханш 5-6 хувиар унана. Энэ хоёрыг тооцоод үзэхэд бол төсвийн манай Сангийн яамны тооцсон орлого бол хорин хэдэн хувиар нэмэгдэхээр харагдаж байна лээ. Энэ бол одоо бас боломжийн юм уу гэсэн ойлголттой байгаа юм. Зардал тал дээр бол хатуу ярьж байгаа зүйл бол халамжийн бүрэлдэхүүн болдог хүүхдийн мөнгийг энэ удаа коронавирусийн хүнд үед нь тусгай арга хэмжээ болгож авч хэрэгжүүлсэн. Яг хуулиараа бол халамжийн асуудал. Тийм учраас энийг бол зогсоох нь зүйтэй. Энэ чинь сардаа 120 тэрбум төгрөг шүү дээ бараг. 

Б.Жавхлан: Даваасамбуу дарга аа, одоо энэ чинь та нарын энэ оны эхний хагас жилийн тайлан биз дээ. 
Д.Даваасамбуу: Тийм.
Б.Жавхлан: Хүүхдийн мөнгөний асуудал чинь дараагийн тайлан дээр чинь орж ирнэ шүү дээ. 
Д.Даваасамбуу: Тэгнэ би яах вэ 2023, 2024 онд ямар боломж байна гэж асуусан учраас энийгээ зогсоочихвол бид эргээд төсвийн алдагдлыг 5 хувиас хэтрүүлэхгүйгээр эхний жилдээ, дараа жилүүддээ 2 хувь руу оруулчих боломж байна гэж тооцож байгаа юм гэж хэлэх гэсэн юм танд. 
Б.Жавхлан: Би наадахыг чинь сонсъё гэж хэлэх гэж байсан юм. Дахиад нэг зүйл тодруулъя. Та түрүүн тендер худалдан авалтаасаа татгалзаад шууд худалдан авалт руу шилжих хэрэгтэй. Улс орноо бодох хэрэгтэй. Бид өөрсдийгөө бодох хэрэгтэй гээд тайландаа холбогдуулж хэллээ. Тэрэн дээрээ нэг тайлбар хийж өгөөч. 

Д.Даваасамбуу: Улсын Их Хурлаас баталсан тендерийн хууль байгаа. Энэ тендерийн хууль дээр юу гэж байдаг вэ гэхээр бид дотоодын үйлдвэрлэлийг авахын тулд зэрэгцүүлж хийж байгаа. Импорттой зэрэгцүүлж хийх тэр маань өөрөө маш их хүндрэлтэй. Нэлээд төвөгтэй ажил. Мөн одоо бусад хууль хяналтын байгууллага ирж шалгаад байдаг учраас тендерийн хорооны ажилтнууд тэр тендер шалгаруулдаг улсууд нэлээд ихээхэн болгоомжтой ханддаг асуудал. Тийм учраас Улсын Их Хурлаас шууд эрх зүйг нь нээж дотоодынхоо үйлдвэрлэлийг зэрэгцүүлэлтийг хүнд үед хийгээд хэрэггүй. Шууд авдаг болгоё гэсэн эрх зүйгээ нээгээд өгвөл яасан юм бэ гэсэн ийм ойлголт. 
Б.Жавхлан: Гишүүд асуулт асууж дууслаа. Үг хэлэх гишүүд байна уу? Амарсайхан гишүүн. Амарсайхан гишүүний микрофоныг өгье. 
С.Амарсайхан: За Төсвийн тогтвортой байдлын зөвлөлийн тайлантай бас товчхон танилцлаа. Бас нэлээд нарийн нарийн асуудлууд хөндөгдсөн байна. Гэхдээ энэ дээр хэд хэдэн зүйлүүд бас орхигдсон байна гэж харж байгаа юм. Ялангуяа энэ Төсвийн тогтвортой байдлын тухай хууль, төсөв тогтвортой байх, эдийн засаг тогтвортой байхтай холбоотой манай улсад шууд хамааралтай асуудал бол энэ валютын сангийн хөтөлбөр энэ ер нь яаж нөлөөлж байгаа юм. Энэ дээр ямар бодитой үнэлэлт дүгнэлт өгч байгаа юм гэдэг асуудал энэ дээр харагдахгүй байна. Би олж хараагүй байж магадгүй. 
Хоёрдугаарт жишээ нь одоо энэ жилийн төсөв дээр бид 4 их наяд төгрөгийн санхүүжилтийг гадаад дотоодын эх үүсвэр, Засгийн газрын бонд үнэт цаасны эх үүсвэрээс гаргаж авч байгаа үүний 2 тэрбум төгрөг нь 2 их наяд нь бол төсвийн алдагдлыг нөхөх 1.8 их наяд нь одоо гадаадын үнэт цаас зээлийн хүүгийн төлбөрт өгөхөөр байгаа. Түүний 71 хувь нь валютын хүү төлөхөөр байж байгаа. Гэтэл бид дотооддоо гаднаас зээл аваад санхүүжилт босгоод тэр нь валютаар авч валютаар хүүг нь төлөөд байдаг. Тэгээд инфляцын одоо дээрээс нь энэ ханшийн зөрүү гээд энэ асуудлаа тооцохгүйгээр ингэж яваад байдаг мөртөө дотооддоо дотоод эдийн засгаа дэмжих, дотоодын аж ахуйн нэгжүүдээ дэмжих нөгөө бидний ярьдаг концесс концес болон эргэн төлөгдөх нөхцөлтэй зарим хийж болох ажлуудаа бүгдийг нь тас хориод тэгээд гаднаас одоо валютын өндөр үнэтэй юм санхүүжилт аваад байдаг. Энэ нь одоо эргээд бид нар энэ дээр ямар харьцуулалт хийж байгаа юм. Ямар сөрөг эерэг үр дүн гарах юм гэдэг үнэлэлт, дүгнэлт энэ дээр байхгүй байгаа. 
Цаашдаа ер нь иймэрхүү байдал дээр ямар ямар байр суурьтай ажиллах гэж байгаа вэ гэдгээ бас дараа дараагийн хурал зөвлөгөөнүүд дээр нэлээд тодорхой энэ тайлан дээрээ тусгаж өгөхгүй бол болохгүй байна гэдэг. 
Гуравдугаарт бол Даваасамбуу гуайн энэ ярьж байгаа зөв. Энэ зарим нэг худалдан авалтыг бол бид шууд болон энэ хууль журамд өөрчлөлт оруулахгүй бол энэ эдийн засгийг хойш нь татаж байгаа. Дээрээс нь хамгийн их зардал нэмж байгаа. Тэгээд чанаргүй ажил хийгдэж байгаа. Энэ асуудлууд бол их газар авч байгаа учраас энэ тал дээр анхаарах тухай их зөв зөвлөмж гарсан байна гэж үзэж байгаа. Ер нь цаашдаа бид энэ хэлбэрийн асуудлууд дээрээ анхаарч ажиллахгүй бол энэ тендер нэртэй нэг баахан чанартай чанаргүй ажлууд хийгддэг. Одоо тэгээд саяын та бүгдийн төсөв дээр энэ зөвлөмжид орсон байгаа. Жишээ нь энэ 2021 оны төсөв дээр 55 барилга байгууламж, зураг төсөвгүй бэлтгэл ажил хангагдаагүй. Ингээд тавигдсан явж байгаа. 

Энэ асуудлыг ер нь төсөв хэлэлцэж байгаа үеэр яаж бид нар шийдвэрлэх ёстой юм бэ. Энэ чинь цаашаа одоо дахиад нөгөө шинэ ажил эхлэхгүй алдагдалтай ажил тавихгүй. Дээрээс нь зураг төсөвгүй ажил тавихгүй газар нь шийдэгдээгүй ажил тавихгүй гээд бид нарын яриад байдаг энэ бүх зүйл чинь нөгөө баруун гараараа ярьсан юмаа зүүн гараараа тастаж хаядаг ийм л юм яваад байгаа байхгүй юу. 

Тэгсэн хирнээ шийдэх ёстой асуудлаа шийддэггүй. Тавих ёстой хөрөнгө оруулалтаа тавьдаггүй. Зарчим бодлого гэдэг юмаа барьдаггүй энэ асуудал энэ нэлээд цаашаа ярих ёстой асуудал байна гэж харж байгаа. 

Б.Жавхлан: Баярлалаа. Зөвлөл маань тайлангаа хагас жилээр тавьдаг юм уу. Дараагийн удаа бол бүтэн жилээр нэг мөсөн тавих нь байна шүү дээ. Сүүлийн хагас жилтэйгээ нийлүүлээд. Тийм ээ нэг мөсөн. 

Баярлалаа. Гишүүд үг хэлж дууслаа. 

Төсвийн тогтвортой байдлын зөвлөлийн 2020 оны эхний хагас жилийн үйл ажиллагааны тайланг сонсож дууслаа. Байнгын хорооны хуралдаанаар өнөөдрийн хэлэлцэх асуудлууд дууслаа. Ингээд хуралдаан хаасныг мэдэгдье. 

Өнөөдрийн хуралдаанд идэвхтэй оролцсон Байнгын хорооны гишүүддээ талархлаа. 

Баярлалаа. 
Дууны  бичлэгээс буулгасан:


ХУРАЛДААНЫ ТЭМДЭГЛЭЛ ХӨТЛӨХ

АЛБАНЫ ШИНЖЭЭЧ                                                                П.МЯДАГМАА

